
Ягона Ватан, ягона хал¯ бªлиб, янги ²аёт ва келажак яратамиз!

Халқимиз бу ўзгаришларни кутганди. 
Шунинг учун ҳам бутун Ўзбекистон бир 
тану бир жон бўлиб, бошланган ислоҳот-
ларнинг пассив кузатувчиси эмас, фаол 
иштирокчисига айланди. Биз бугун ана шу 
ислоҳотларнинг мевасини териш бахтига 

мушарраф бўлган янги ўзбекистонликлар-
миз. Эришилган ютуқларимизнинг эъти-
роф этилиши, ҳаётимизнинг кундан кунга 
фаровонлашиб бориши, мамлакатимиз об-
рўси халқаро майдонда тобора ортаётгани, 
дўстларимиз сафининг янада кўпайиб бо-
раётгани, барча ютуқларимизга хайрихоҳ 

бўлаётган халқаро экспертларнинг хулоса-
лари бизни янгидан янги зафарларга унда-
ётганини энди реал ҳодиса сифатида қабул 
қилишимиз мумкин. 

Ана шулар ҳақида ўйлар эканман, 
давлатимиз раҳбарининг “Ўзбекистон 
Республикаси давлат мустақиллигининг  

35 йиллигини кенг нишонлашга тайёргар-
лик кўриш ва уни ўтказиш тўғрисида”ги 
қарорида кўтарилган масалалар бўйича 
баъзи фикрларни баён қилишни маъқул 
кўрдим. 

ПИЛЛАЧИЛИК: 
ХОНАДОНДАН 

САНОАТЛАШИШГАЧА
Бугун жаҳон бозорида табиий, экологик тоза маҳсулотларга талаб 
ошиб боряпти. Одамлар ҳатто либос танлашда ҳам матонинг 
табиийлигига эътибор қаратяпти. Мато қанчалик жилокор 
бўлмасин, агар сунъий тола миқдори кўп бўлса, маҳсулот қиймати 
ва харидоргирлигини сезиларли туширади. Табиий матоларга 
талаб ортиши эса сифатли хомашё етиштиришни тақозо этади.

Жаҳоннинг кўплаб ривожланган дав-
латлари пиллачилик соҳасини янада ри-
вожлантириб, тут ипак қуртидан табиий 
ва сифатли хомашё олишга интилаётгани 
боиси шунда. Энди ипакчилик фақат­
гина тўқимачилик саноатини хомашё би-
лан таъминлайдиган тармоқ эмас, балки 
кийим-кечак ишлаб чиқариш ва иқтисо-
дий самарадорликни оширишнинг муҳим 
йўналишига айланмоқда. 

Пилла, аввало, ипак матолар тўқишда 
асосий хомашё. Ипак қурти озиқлангач, 
ўзидан суюқ ипак толасини чиқариб пилла 
ўрайди. Ана шу пилла  толасидан мато-
лар тўқилиб, улардан турли маҳсулотлар 
тайёрланади. Бу мато олишнинг энг та-
биий усули бўлиб, унга сунъий толалар 
қўшилмайди. Сифатли газламани бош­
қа матолар орасидан осонгина ажратиб 
олиш мумкин — табиий ипак пишиқлиги, 

чўзилувчанлиги, чидамлилиги, енгил ва 
нафислиги, ҳаво ўтказувчанлиги билан 
фарқланиб туради. Шунинг учун азал-
дан шойи газламалар қадрланиб, қиймати 
юқори баҳоланган. 

Аммо бу ипак хомашёсининг ягона аф-
заллиги эмас. Ипакдан халқ хўжалигининг 
турли соҳалари, жумладан, тиббиёт, кос-
монавтика, авиация, фармацевтика, пар-
фюмерия, автомобилсозлик, гиламчилик 
ва енгил саноатда  кенг фойдаланилади. 
Кўплаб давлатлар ипак қуртининг нафақат 
пилласи, балки личинкаси, ғумбаги ва ка-
палагидан ушбу соҳаларда зарур бўлади-
ган турли саноат маҳсулотларини ишлаб 
чиқаради. Яъни бугун пилла хомашёси 
саноатнинг кўплаб соҳаларида унумли 
қўлланиляпти.

Мамлакатимизда қайта тикланувчи 
энергия манбаларини кўпайтириш, мав-
жуд сув ресурсларининг энергетик са-
лоҳиятидан самарали фойдаланишга 
алоҳида эътибор қаратилмоқда. Кичик ва 
микро ГЭСлар олис ҳудудларни электр 
энергияси билан таъминлаш, тармоқлар-
даги йўқотишларни камайтириш ва хусу-
сий инвестицияларни жалб этишда муҳим 
ўрин тутади.

Ўтган йили қабул қилинган алоҳида 
қарорга мувофиқ, хусусий сектор иштиро-
кида жами 164 мегаватт қувватли қарийб 
3 мингта кичик ва микро ГЭС қуриш бел-
гиланган.

Бугунги кунда 64 та лойиҳа ишга ту-
ширилиб, уларнинг жами қуввати 41,6 
мегаваттга етган. Аммо бу белгиланган 
қувватнинг атиги тўртдан бир қисмини 
ташкил этади. Режадаги қарийб 3 мингта 
лойиҳадан 932 таси бўйича ташаббускор 
аниқланган. Жаҳон банки иштирокида 
ажратилган 150 миллион долларлик имти-
ёзли ресурслардан фойдаланиш ҳам суст 
кетаётгани қайд этилди.

Тадбиркор ва инвесторларда станция­
ларни қуриш ҳамда ишлаб чиқарилган 
электр энергиясини сотиш шартлари бў­
йича саволлар кўплиги кўрсатиб ўтилди.

Шу муносабат билан аукционларда 
лойиҳанинг бошланғич нархи билан бир-
га электр энергиясини харид қилиш тари-
фининг энг қуйи чегарасини белгилаш, 
тарифларни станция қувватига қараб та-
бақалаштириш таклиф қилинди. Бу “ноль” 
қийматда ютиб олинган, аммо амалга оши-
рилмай қолган лойиҳалар муаммосини ҳал 
этиб, инвесторлар учун аниқ ва барқарор 
шарт-шароит яратади.

Шунингдек, 100 киловаттгача бўлган 
микро ГЭСларни лойиҳалаш ва қуриш 
соддалаштирилган тартибда амалга оши-
рилади. Қуввати 50 киловаттгача бўлган 
лойиҳалар шаҳарсозлик ҳужжатлари экс-
пертизаси ва давлат архитектура-қурилиш 
назоратидан озод этилади.

Қўшимча сув босимини ҳосил қилиш 
учун канал, дарё ва ўзанлар конструк­
циясига ўзгартириш киритишга рухсат 
берилади. Сув хўжалиги объектларида ўз 
эҳтиёжлари учун кичик ва микро ГЭСлар-
ни аукционсиз қуриш имконияти ҳам яра-
тилади.

Лойиҳалар учун муносиб жойларни 
аниқлашдан тортиб, уларни ишга туши-
риш ва эксплуатация қилишгача бўлган 
жараёнларни қамраб олувчи рақамли 

КИЧИК ВА МИКРО 
ГИДРОЭНЕРГЕТИКАНИ 

РИВОЖЛАНТИРИШ ЧОРА-
ТАДБИРЛАРИ ТА¯ДИМОТ 

¯ИЛИНДИ
Президент Шавкат Мирзиёев 19 август куни 
кичик ва микро гидроэлектр станциялари 

тармоғини ривожлантиришнинг 
навбатдаги чора-тадбирлари юзасидан 

тақдимот билан танишди.

платформа жорий этилади. Шу билан 
бирга, лойиҳалаш, қуриш ва фойдаланиш 
бўйича ягона услубий қўлланма ҳамда 
хусусий сектор иштирокида лойиҳаларни 
амалга ошириш тартиби ишлаб чиқилади.

Соҳадаги яна бир долзарб масала — 
импортга юқори даражада қарамлик. Ҳо-
зирда кичик ва микро ГЭСлар учун зарур 
гидроагрегат ва бутловчи қисмларнинг  
90 фоизи четдан олиб келинмоқда.

Бу борада 46 та кичик ва микро ГЭС 
қурган “Ўзбекгидроэнерго” акциядорлик 
жамиятининг тажрибасидан фойдала-
ниш, тадбиркорларга лойиҳалаш, қури-
лиш-монтаж ишлари ва ускуналар етказиб 
бериш бўйича комплекс хизматлар кўр-
сатиш муҳимлиги таъкидланди. Маҳал-
лийлаштириш мумкин бўлган агрегат ва 
бутловчи қисмларнинг аниқ рўйхатини 
шакллантириб, уларни мамлакатимизда 
ишлаб чиқариш бўйича тадбиркор ва ин-
весторларга таклифлар берилади.

Мамлакатимизда дарё ва каналлар 
тармоғининг умумий узунлиги 173 минг 
километрдан зиёд. Тақдимотда бетон-
лаштирилган каналларда кичик ва микро 
ГЭСлар қуриш учун катта имкониятлар 
мавжудлиги қайд этилди. Мутасаддилар-
га бундай объектларни тўлиқ хатловдан 
ўтказиб, қўшимча лойиҳалар захирасини 
аниқлаш вазифаси қўйилди.

Умуман, 2030 йилга қадар бундай стан-
циялар қувватини 204,8 мегаваттга етка-
зиб, йилига 620 миллион киловатт-соат 
экологик тоза электр энергияси ишлаб 
чиқариш режалаштирилган.

Бу 350 мингта хонадонни “яшил” энергия 
билан таъминлаш, йилига 187 миллион куб 
метр табиий газни тежаш ва атмосферага 
311 минг тонна карбонат ангидрид чиқари-
лишининг олдини олиш имконини беради.

Шунингдек, янги ўқув йилидан кичик 
қувватли “яшил” энергетика йўналишла-
рида юқори малакали кадрлар тайёрлаш 
учун дуал таълим тизими жорий этилади. 
Энергетика корхоналари, жумладан, ки-
чик гидроэнергетика объектлари талаба-
лар учун амалиёт базаси сифатида белги-
ланади.

Давлатимиз раҳбари белгиланган лойи­
ҳаларни жадаллаштириш, соҳага хусусий 
инвестицияларни кенг жалб қилиш, молия­
вий ресурслардан самарали фойдаланиш, 
ускуналарни маҳаллийлаштириш ва мала-
кали кадрлар тайёрлаш юзасидан мутасад-
диларга аниқ топшириқлар берди.

ЎзА 

Тараққиёт одимлари

Давоми 4-бетда

Давоми 2-бетда

Давоми 2-бетда

Давоми 3-бетда

— Яқин кунларда қардош Ўзбекистон 
мустақиллигининг 35 йиллиги кенг ни-
шонланади. Биз, 86 миллионли туркия-
ликлар ушбу қувончли кунларда Сизнинг 
қувончингизга шерикмиз. Шу фурсат-
дан фойдаланиб, турк миллатининг ўз-
бек биродарларига саломи ва самимий 
меҳр-муҳаббатини йўллаймиз.

Туркий давлатлар ташкилотининг 
муҳим аъзоси бўлган Ўзбекистон сўнг­
ги йилларда улкан тараққиётга эришди. 
Ҳар сафар Туркий давлатлар Оқсоқоллар 
кенгаши раиси сифатида бу диёрга борга-
нимда, тамомила янги ва ўзгача Ўзбекис­
тонни кўраман.

Тошкент, Самарқанд, Бухоро, Хива, 
Қўқон, Андижон, Наманган, умуман, 
барча ҳудудларда ривожланиш, беқиёс 
тараққиёт кўзга ташланади. Инвестиция, 
иқтисодиёт, саноат, мудофаа, маданият, 
санъат, спорт, қишлоқ хўжалиги, AT ва 

Бинали ЙИЛДИРИМ: 
“ªЗБЕКИСТОНГА БОРМАЙ ТУРИБ 

ТУРКИЙ ДУНЁНИ, УНИНГ ТАРИХИ ВА 
КЕЛАЖАГИНИ АНГЛАБ БªЛМАЙДИ”

Туркиялик давлат ва жамоат арбоби, мамлакатнинг собиқ Бош 
вазири ва парламент спикери, айни вақтда Туркий давлатлар 
ташкилоти Оқсоқоллар кенгаши раиси Бинали Йилдирим 
Ўзбекистон мустақиллигининг 35 йиллиги арафасида “Дунё” 
АА орқали юртдошларимизга ўзининг самимий табриги ва 
эзгу тилакларини йўллади:

янги технологиялар каби кўплаб соҳалар-
да салмоқли натижалар қўлга киритил-
моқда.

Қимматбаҳо металлар, табиий газ, 
тўқимачилик, автомобилсозлик ва бошқа 
тармоқларда ўсиш жадал суръатларда 
давом этмоқда. 2025 йилда Ўзбекистон 
ялпи ички маҳсулоти 7,7 фоизга ўсди. Бу 
нафақат туркий давлатлар орасида, балки 
жаҳон миқёсида ҳам юқори натижадир.

Бунинг ортида сўнгги йиллардаги та-
раққиёт ва юксалишни таъминлаган куч-
ли сиёсий ирода бор. Бу ироданинг тим-
соли эса муҳтарам Президент Шавкат 
Мирзиёевдир. У киши илгари сурган стра-
тегик режалар ва “Янги Ўзбекистон” ғояси 
қадам-бақадам амалга ошмоқда. Биз, ТДТ 
аъзоси бўлган қардош Туркия бундан жуда 
катта бахтиёрлик ҳис қиламиз.

ТАДБИРКОРЛАР КУТГАН УЧРАШУВ
Олтинчи очиқ мулоқот қандай таассуротлар билан ёдда қолди?

Шу кунларда юртимиз ишбилармонлари касб байрамини 
кўтаринки кайфиятда нишонламоқда. Аввалига 
Президентимизнинг тегишли фармони ва фармойиши 
билан бир гуруҳ юртдошларимиз давлат мукофотлари, “Фаол 
тадбиркор” кўкрак нишони билан тақдирланди. Кўп ўтмай, 
бизнес вакиллари кутган учрашув — давлатимиз раҳбарининг 
тадбиркорлар билан олтинчи очиқ мулоқоти ўтказилди.

Кейинги йилларда очиқ мулоқот юр-
тимизнинг муайян ҳудудида ўтказилиши 
анъанага айланмоқда. Бу галги учрашув 
манзили эса илм-фан, ҳунармандчилик, 
савдо ва тадбиркорлик марказларидан 
бири бўлган кўҳна Хоразм замини бўлди. 
Шу сабаб юзлаб тадбиркорлар Хоразмда 
йиғилди. Бир неча кун давомида Хива 
шаҳридаги маданий обидалар гўзаллиги-
дан баҳра олди. Бу тадбиркорларимизнинг 

ўзаро фикр алмашиши, янги ҳамкорлик 
алоқаларини ўрнатишига ҳам хизмат қил-
ди.

Чунки давлатимиз раҳбарининг тад-
биркорлар билан учрашуви йил давомида 
кутиладиган, энг янги ғоя ва таклифлар 
ўртага ташланадиган, бизнес учун янги 
имкониятлар очиладиган воқеадир. 

СУБҲИДАМ  ХАЁЛЛАРИ

МУСТАҚИЛЛИКНИНГ 
ҒОЯВИЙ-БАДИИЙ АСОСИ
ёхуд маданиятда миллий руҳ масаласи

Мард ва олижаноб 
халқимизнинг бундан тўққиз-

ўн йиллар муқаддам яхши 
ниятлар билан бошлаган орзу-

умидлари рўёбга чиқмоқда. 
Эсимда: ўшанда Президентимиз 

эртанги кунга ишончи сўниб 
бораётган халқни уйғотишга 

бирдан, шиддат билан 
бел боғлаб киришганди. 

Одамлар тасаввур ҳам қила 
олмайдиган иқтисодиётни, 

ижтимоий ҳаётни, давлат 
сиёсатини тубдан ўзгартиришга 

қаратилган қатор-қатор 
фармонлар, қарорлар имзолай 

бошлади. Олдинлари ҳаммадан 
беркитилган, тақиқланган 

мавзулар бўйича мулоқотлар 
бошланди.

Маълумотларга кўра, бу йилги очиқ мулоқот доирасида тадбиркорлардан етти мингга яқин 
мурожаат келиб тушган. Уларнинг аксарияти жойида ҳал этилган бўлса, тизимли муаммолар 
тегишли йўналишларда сараланган. Учрашувда давлатимиз раҳбари тадбиркорлар кўтарган 

масалалар асосида янги ташаббусларни эълон қилди.

Бинали ЙИЛДИРИМ: 
“ªЗБЕКИСТОНГА БОРМАЙ ТУРИБ 

ТУРКИЙ ДУНЁНИ, УНИНГ ТАРИХИ ВА 
КЕЛАЖАГИНИ АНГЛАБ БªЛМАЙДИ”

Ўзбекистон аҳоли сони жиҳатидан 
Туркий давлатлар ташкилотига аъзо дав-
латлар орасида Туркиядан кейинги энг йи-
рик мамлакатдир. Яна бир муҳим жиҳат-
ни таъкидлаш лозим: ёшлар улуши ва ёш 
аҳоли салоҳияти жиҳатидан Ўзбекистон 
туркий дунёда етакчи. Инсон бу — ресурс. 
Ёшлар эса келажак демакдир.

Президент Шавкат Мирзиёев фақат 
иқтисодий тараққиёт билан чекланиб 
қолаётгани йўқ. Айни пайтда у туркий 
халқларнинг қадимги тарихидан бугунги 
кунгача бўлган цивилизацион тараққиёти-
ни ёш авлодга тақдим этадиган муҳим ва 
улкан марказларнинг тамал тошини қўй-
моқда.

Бухородаги бунёдкорлик ишлари, Са-
марқанддаги Имом Бухорий мажмуа-
сининг янги қиёфаси, Хива шаҳрининг 
янгидан обод қилинишигача бўлган жара-
ёнларда турк-ислом тамаддунининг буюк 
қадриятлари қайта намоён бўлмоқда. Ай-
ниқса, Ўзбекистондаги Ислом цивилиза-
цияси маркази дунёда ўхшаши йўқ беқиёс 
иншоотдир.

Жорий йил июнь ойида Наманган-
даги халқаро мақом фестивали ва Ан-
дижонда ўтказилган “Туркий дунёнинг 
маданий пойтахти — 2026” тадбирла-
рида иштирок этдим. Ҳар борганимда 
бир янгиликка гувоҳ бўламан. Сўнгги 
ташрифимда Фарғона водийсидаги ўз-
гаришларни кўриб, қувондим. Наман-
ганда Президентнинг нутқини эшитиб, 
санъатга, миллий-маънавий қадриятлар-
ни тиклашга бўлган улкан саъй-ҳаракат-
ларга яна бир бор гувоҳ бўлдим.

Мен Туркияда ўтказиладиган учрашув 
ва тадбирларда доим Ўзбекистонни тарғиб 
қиламан. Барчага “Ота юрт — Ўзбекистон-
ни бориб кўринг!” дейман. Ёшларимиз 
Тошкент, Самарқанд, Бухоро, Фарғона, 
Наманган, Андижонга бориши, уларнинг 
бой тарихи ва қадриятларини ўз кўзлари 
билан кўриши керак.

Айниқса, Президент ташаббуси билан 
бунёд этилган Ўзбекистондаги Ислом 
цивилизацияси марказини ҳар бир тур-
кий йигит-қиз албатта кўриши зарур. Бу 
муаззам даргоҳда туркийларнинг Ислом-
дан аввалги ва муқаддас динимиз қабул 
қилинганидан кейинги тарихи муҳташам 
тарзда намойиш этилган. Замонавий тех-
нологиялар ўз ўрнида ва усталик билан 

қўлланилган. Ўзбекистонга бормасдан ту-
риб туркий дунёни, унинг тарихи ва кела-
жагини англаш мумкин эмас.

Доимо ёши улуғлар ва нуронийларга 
бўлган ҳурмат-эътиборни Ўзбекистондан 
ўрганишимиз кераклигини таъкидлайман 
ва тарғиб қиламан. Бу юрт қадим туркий 
анъана бўлган маҳалла ва оқсоқоллар инс­
титутини асраб қолган, кейинги авлодлар-
га етказа олаётган қадрли мамлакатдир. 

Шу муносабат билан Туркия фуқароси 
сифатида, Туркий давлатлар Оқсоқоллар 
кенгаши раиси ўлароқ, муҳтарам Прези-
дент Шавкат Мирзиёев Жаноби Олийла-
рига ўз миннатдорлигимни билдираман ва 
чуқур эҳтиромимни изҳор этаман. У ки-
шининг Ўзбекистон равнақи, тараққиёти 
ва халқ фаровонлигини таъминлаш йў-
лидаги саъй-ҳаракатлари, туркий давлат-
ларга кўрсатаётган биродарлигидан жуда 
мамнунмиз.

Иншооллоҳ, биз қўлни-қўлга бериб, 
елкама-елка туриб, келажак авлодлар учун 
дунёдаги энг муҳим ва нуфузли ҳамжами-
ятлардан бири сифатида биргаликда ҳара-
кат қилишда давом этамиз.

Ўзбекистон халқи ва Президентини 
Мустақилликнинг 35 йиллиги билан яна 
бир бор қутлайман.

Мустақиллигингиз абадий бўлсин! 
Мамлакатдаги тинчлик ва фаровонликка 
кўз тегмасин.

Яна кўп йиллар муваффақият ва та-
раққиёт сари биргаликда одимлашда Ярат-
ган Парвардигор барчамизни қўлласин.

“Дунё” АА
Анқара шаҳри

Қисқа муддатда фаолиятимиз учун 
жуда катта имкониятлар яратилди. Завод-
ларимизни барпо этиш жараёнида инфра-
тузилма масалалари ҳал этилди. Электр 
энергияси, газ, сув каби зарур тармоқлар 
тортилди. Бундай ёрдамнинг аҳамиятини 
иш бошлаган, сармоя тиккан, иш ўрни оч-
ган одам жуда яхши билади. Чунки ишлаб 
чиқаришни йўлга қўйиш учун фақат маб­
лағнинг ўзи кифоя қилмайди. Унинг ор-
тида катта меҳнат, масъулият, ишонч ва 
минглаб майда-чуйда масалаларни ҳал қи-
лиш жараёни туради.

Буни катта-кичик бизнес эгаси бирдек 
ҳис қилади. Шу боис, минглаб ишбилар-
монлар 18 август куни Хива шаҳрида бў-
либ ўтган очиқ мулоқотни катта қизиқиш 
билан кузатди. Марказий студиянинг ўзи-
да 500 тадбиркор жам бўлди. Анжуманда 
илк бор туман студияларидан ҳам 25 минг­
га яқин ишбилармон иштирок этди. Яна 
минглаб тадбиркорлар мулоқотни онлайн 
кузатиб борди. Тадбиркорларнинг аксари-
яти ушбу кунни ҳақиқий байрам сифатида 
кутиб олди.

Давлатимиз 
раҳбарининг бизнес 
соҳаси вакилларига 
юксак ишончи, 
эътирофи, қўллаб-
қувватлови рамзига 
айланган бу учрашув ҳар 
гал тадбиркорлар учун 
салмоқли янгиликларни 
туҳфа қилади. Бу гал ҳам 
шундай бўлди.

— Бугун нафақат тадбиркорларга бе-
рилаётган янги имтиёзлар, таклиф қилин-
ган ташаббуслардан, балки доим ёнимизда 
турган Президентимиз билан, юртимизда-
ги шундай фидойи ишбилармонлар билан 
бир даврда яшаётганимиздан фахрландик. 
Учрашувга йигирмадан ортиқ савол тай-
ёрлаб келгандим. Бироқ буларни айтишга 
зарурат қолмади. Бизни қийнаётган ҳамма 
масалани давлатимиз раҳбари қисқа муд-
датда ҳал этиб берди, — дейди “Фаол тад-
биркор” кўкрак нишони соҳиби, экспортёр 
Жамшид Абдуллаев. — Корхонамиз экс-
порт билан шуғулланади. Узоқ йиллардан 
буён хориждаги тармоқларга маҳсулот ет-
казиб берганимизда дебитор қарздорлик 
муаммоси бўлади. Ўтган йили шу масала-
ни кўтарганимизда Президентимиз тегиш­
ли ташкилотларга муаммони ҳал этиш 
бўйича топшириқлар бериш билан бирга 
муддати ўтган қарздорлик учун жарима-
ларга бир йилга “мораторий” ҳам жорий 
қилганди. Бу гал ана шу “мораторий”ни 
узайтириш ҳақида гапирганида жуда хур-
санд бўлдик. Мени янада ҳайратга солгани 
бошқа имтиёз бўлди. Энди экспортчилар 
йил якунигача қарзни қоплаш учун банк-
даги ҳисоб рақамига валюта қўйса, бу экс-
порт тушуми сифатида қабул қилиниши 
айтилди. Қолаверса, экспортчи фойдасига 
суд қарори чиққан шартномалар бўйича 
жарима қўллаш ҳам тўхтатилади. Очиғи, 
бундай имтиёзни кутмагандик. Чунки экс-
порт билан шуғулланадиган тадбиркорлар 
жарима муаммосини яхши билади. Шу 
боис, бунга ечим берилаётгани биз учун 
жуда катта қулайлик. Имтиёзлар шунчаки 
кўмак эмас, уларнинг ҳар бири ортида ҳал 
этилган катта-катта масалалар турибди. 
Тадбиркорга халал бераётган ҳар қандай 
тўсиқнинг олиб ташланаётгани одамни 
шошириб қўяди. Бу Президентимизнинг 
ишбилармонларга билдираётган катта 
ишончи белгиси. Фаолиятим давомида 70 
дан ортиқ мамлакатга борган бўлсам, ба-
ралла айта оламанки, ҳеч бирида тадбир-
корга, экспортчига бу қадар катта ёрдам, 

қўллаб-қувватлов берилмаган. Буни қадр­
лашимиз, имкониятдан самарали фой-
даланишимиз керак. Ўзим ҳам берилган 
имтиёзларни тезроқ фаолиятимда қўллаб, 
экспорт ҳажмини янада ошириш, миллий 
брендларимизни жаҳон бозорида кенг 
оммалаштиришга ошиқяпман. Президен-
тимиз бизни жасоратли тадбиркорлар деб 
эътироф этди. Энди шу мақомга муносиб 
бўлишимиз керак. Бу йўлда мунтазам ҳа-
ракатдамиз ва ривожланишдан тўхтамай-
миз.

Шунчаки миннатдорлик 
сўзлари эмас

Бугун мамлакатимиз иқтисодий қудра-
тини мустаҳкамлашга фаол ҳисса қўшаётган 
1 миллион 200 мингдан зиёд тадбиркордан 
иборат катта армия бор. Давлатимиз раҳбари 
ишбилармонларга нисбатан бежиз бундай 
иборани қўлламади. Чунки тадбиркорлар 
юртимиз тараққиётининг муҳим таянчи. 
Иқтисодиётимиз ривожи, соҳалар тараққи-
ёти, аҳоли бандлигини таъминлаш, оилалар 
фаровонлигида бизнес эгаларининг ҳиссаси 
ошиб боряпти.

Жаҳондаги мураккаб вазиятга қа-
рамай, жорий йилнинг биринчи ярмида 

Ўзбекистон иқтисодиёти 8,5 фоиз ўсди. 
Халқаро рейтинг агентликлари мамлака-
тимизнинг суверен кредит рейтингини 
яхшилади. Давлатимиз раҳбари бу нати-
жалар, энг аввало, тадбиркорлар билан ел-
кама-елка амалга оширилаётган ислоҳот-
лар самараси эканини қайд этди.

Ушбу ислоҳотларнинг бошланғич 
нуқтасида тадбиркорларга ишонч ту-
рибди. Ана шу сабаб янги Ўзбекистонда 
бизнес вакилларига муносабат тубдан 
ўзгарди. Қулай ишбилармонлик муҳити 
яратилди. Тадбиркорларни эшитиш, му-
аммоларига аниқ ва тезкор ечим бериш 
бўйича янги механизмлар ишга тушди. 
Давлатимиз раҳбарининг ишбилармонлар 
билан ўтказадиган очиқ мулоқоти эса ана 
шу ислоҳотлар марказида турибди.

Ушбу анъана бундан беш йил олдин 
йўлга қўйилган. Ўтган даврда бизнес ри-
вожига тўсиқ бўлган минглаб масалалар-
га ечим топилди. Бу борада 84 та қонун,  
861 та фармон ва қарор қабул қилинди. 

Тадбиркорлар билдирган таклиф ва ташаб­
бусларнинг амалий ечими ҳаётга кўчиб, 
юртимиз иқтисодиётидаги юқори ўсиш 
кўрсаткичларига хизмат қиляпти.

Яратилаётган имконият ва шароитлар 
қанчалик самара бераётганини тадбиркор-
нинг ўзидан бошқа ҳеч ким яхшироқ ҳис 
қилмайди. Бугун ҳар бир бизнес эгаси ўз 
фаолиятида қайсидир имтиёздан фойдала-
ниб, барака топяпти. Қайсидир муаммоси-
га ечим топиши ортидан келажакка ишон-
чи ортган. Бирор таклифи ёки ташаббуси 
ўнлаб, юзлаб тадбиркорнинг оғирини ен-
гил қилган. Очиқ мулоқотда сўзга чиққан-
ларнинг кўпи шуларга тўхталиб, кечаги 
муаммолар бугун имкониятга айлангани 
ҳақида гапирди. Давлатимиз раҳбарига 
дил сўзлари, миннатдорлигини билдирди.

— Олдинроқ Президентимизнинг те-
гишли фармонига кўра, “Мардлик” ор-
дени билан тақдирланганим ҳақидаги 
қувончли хабарни ўқиб, жуда тўлқинлан-
дим. Мукофотланганлар қаторида исмим-
ни ўқияпману, худди давлатимиз раҳбари 
қилаётган ишларимизни кўриб тургандек, 
менга куч-қувват тилаётгандек туюлди. 
Ота-онам жуда фахрланди. “Тадбиркор 
ўғлим Президентимиз билан кўриш-
гани кетяпти”, деб дуо қилиб кузатди. 

Давлатимиз раҳбари билан мулоқотда 
шулар ҳақида сўзладим, — дейди Кичик 
бизнес уюшмаси раиси ўринбосари, тад-
биркор Музаффархон Мусаев. — Биз бу-
гунги шароитлар ҳақида гапирганимизда, 
ўн йил олдинги ҳолат билан таққосласак, 
жуда катта ўзгаришлар яққол кўринади. 
Баъзилари ҳатто эртакдек эшитилади. Ма-
салан, ўн йил олдин пластик карта ёки ҳи-
соб рақамдаги пулни нақдлаштириш минг 
азоб эди. Фоизлар ҳисобига одамлар ойлик 
маошининг бир қисмини пул нақдлашти-
риш вақтидаёқ йўқотарди. Банкларда нақд 
пул етишмасди... Бундан ўн йил олдин бир 
одам ёнимизга келди-да “Музаффархон, 
энди сизларнинг ишингиз тугайди”, деди. 
Тушунмай, “Нега тугаркан?” деб сўрадим. 
“Ҳозир Президентимиз иштирокида ўт-
ган йиғилишдан чиқдим. Энди банклар-
да нақд пул бўларкан. Банкоматлардан 
пластик карта орқали нақд пул оларкан-
миз. Сизларнинг ишингизга талаб қолмас 
экан”, деди. Бўлиши мумкинмас, дедим. 
Ишонмадим. Лекин орадан бир йил ўтди ё 
ўтмади, бу иш амалга ошди. Ҳисобрақам-
лар, банкларда пул айланмаси ошди. 
Эркин валюта айирбошлаш амалиётига 
ўтилди. Ҳозир банкоматлардан исталган-
ча нақд пул оляпмиз. Шундай ўзгариш­
лардан илҳомланиб, ўн йил олдин ўзим 
ҳам тадбиркорликни бошладим. Бугун 
корхонамизда озиқ-овқат ва ноозиқ-овқат 
маҳсулотлар ишлаб чиқарилади. АҚШда 
логистика хизматларини йўлга қўйганмиз. 
Бугун шу ишим ортидан элда ҳурмат то-
пиб, одамларнинг фаровонлигига ҳисса 
қўшаётганимдан ғурурланаман. Ўтган 
йили ҳам очиқ мулоқотда қатнашиб, сўзга 
чиққанларга ҳавас қилгандим. Шукр, бу 
гал ўзим уларнинг қаторидаман. Давлати-
миз раҳбарига шулар ҳақида айтганимда 
ҳаяжонимни яшира олмадим. Президенти-
мизнинг руҳлантирувчи сўзларни айтгани 
мени ниҳоятда тўлқинлантирди.

Ҳар қандай текширувга 
“мораторий” 

эълон қилинди
Маълумотларга кўра, бу йилги очиқ 

мулоқот доирасида тадбиркорлардан етти 
мингга яқин мурожаат келиб тушган. 
Уларнинг аксарияти жойида ҳал этилган 
бўлса, тизимли муаммолар тегишли йўна-
лишларда сараланган. Учрашувда дав-
латимиз раҳбари тадбиркорлар кўтарган 
масалалар асосида янги ташаббусларни 
эълон қилди.

Хусусан, кичик ва ўрта бизнесни 
молиялаштиришнинг янги тизими ярати-
лади. “Кредит хизматлари ягона рақамли 
портали” орқали тадбиркор битта ариза 
билан банкларнинг таклифларини олиши, 
бизнесни энди бошлаётганлар эса 5 мил-
лиард сўмгача кредитни онлайн расмий-
лаштириши мумкин.

Кичик бизнесда инсон соғлиғи ва бош­
қа тадбиркорлар манфаатига зарар етка-
зиш билан боғлиқ бўлмаган ҳар қандай 
текшириш учун уч йил муддатга морато-
рий эълон қилингани эса энг асосий ян-
гиликлардан. Аслини олганда, янги Ўзбе-
кистонда тадбиркорларга берилган муҳим 
енгилликлардан бири, аввало, кераксиз 
текширувлар, ортиқча қоғозбозликларга 
чек қўйилгани эди. Энди тадбиркорлар уч 
йилгача ҳар қандай турдаги текширувлар-
дан озод этиляпти.

Давлатнинг ишбилармонга бундай 
ишонч билдираётгани бежиз эмас. Чун-
ки бугун тадбиркорларнинг ўзи қонуний 
ишлаш, керакли ҳужжатларни ўз вақти-
да тегишли ташкилотларга етказишнинг 
афзалликларини яхши билади. Бу борада 
уларга қўшимча балл ёки имтиёзлар бе-
рилишидан хабардор. Шунинг учун улар-
нинг фаолиятини ортиқча текширишга де-
ярли зарурат қолмади.

Кўзда тутилган бошқа имтиёзлар ҳам 
тадбиркорларга катта кўмак бўлади. Барча 
турдаги жарималар миқдори ўртача икки 
баробар камайтирилиши, тез орада 30 
дан зиёд фаолият тури бўйича лицензия 
ва рухсатномалар бекор қилиниши, яна  
35 тасини бериш муддати 2-3 карра қисқа-
риши, давлат активини сотиб олишда 
бўнак 30 фоиздан 15 фоизга туширилиши 
шулар жумласидан. 

— Очиқ мулоқотда тадбиркорларни 
қийнаб келаётган қатор масалалар бўйи-
ча аниқ ечимлар берилди, — дейди “Фаол 
тадбиркор” кўкрак нишони соҳиби, тад-
биркор Лола Мирзаева. — Айниқса, 
давлатимиз раҳбари янги йўналишлар-
да кадрлар тайёрлаш бўйича таклифлар 
бергани эътиборимизни тортди. Ҳозир 
барча соҳалар қатори ўзим фаолият юри-
тадиган туризм йўналишида ҳам кадрлар 
етишмовчилиги кузатиляпти. Лойиҳалар 
қанчалик замонавий технологияларга 
асосланмасин, уларни ишлата оладиган 
малакали мутахассисларга талаб юқори. 
Бунинг учун ёшларни касбга қизиқтириш 
муҳим. Шу боис, Хоразмда бошланган 
янги тажриба асосида ёшларни замона-
вий касбларга ўргатиш вазифаси белги-
ланди. Техникум очадиган тадбиркорлар-
га субсидия, солиқ имтиёзлари берилади. 
Қолаверса, ОТМлар биносида куннинг 
биринчи ярмида талабалар ўқитилса, 
тушдан кейин ёшларни касбга ўргатиш 
йўлга қўйилиши ҳақидаги топшириқ ҳам 
кадрлар тайёрлашда ажойиб ечим деб 
ўйлайман. Молиявий имтиёзлар бизга 
қўшимча рағбат бўлади. Масалан, электр 
энергияси ва газ учун тўловларда белги-
ланган 15 фоизли бўнак миқдори катта 
имтиёз яратади.

* * *
Тадбиркорлар тўлқинланиб гапира-

ётган имтиёз ва енгилликлар уларнинг 
очиқ мулоқотда ёдида қолган гаплар, хо-
лос. Муҳокама қилинган масалаларнинг 
ҳар бири қайта кўрилиб, алоҳида таҳлил 
қилинса, масала кўлами янада ойдинла-
шади.

Ирода ТОШМАТОВА,
“Янги Ўзбекистон” мухбири

ТАДБИРКОРЛАР КУТГАН УЧРАШУВ
Олтинчи очиқ мулоқот қандай таассуротлар билан ёдда қолди?

Муносабат

ЭЪТИРОФ ЗИММАМИЗГА 
КАТТА МАСЪУЛИЯТ ЮКЛАДИ

Азим ХАЙРУЛЛАЕВ,
Бухоро туманидаги 

“Tekhnochem” МЧЖ 
таъсисчиси,

“Шуҳрат” медали соҳиби

Фаолиятимизнинг илк кунлариданоқ давлатимиз 
раҳбарининг тадбиркорларга қаратаётган эътибори ва қўллаб-
қувватловини ҳис қилдик. Айниқса, бугун ишбилармон учун 
энг муҳими — унга ишониш, ташаббусини қўллаб-қувватлаш 
ва ишини йўлга қўйиши учун зарур шароит яратиб бериш деб 
ўйлайман.

Ана шу имкониятлардан унумли фой-
даланиб, иккита заводни қуриб, ишга ту-
ширдик. Албатта, бу натижа бизни жуда 
қувонтиради. Чунки ҳар бир тадбиркор 
ўзининг қурган биносига, ишга туширган 
корхонасига оддий объект сифатида қара-
майди. Унинг ортида йиллар давомидаги 
меҳнати, уйқусиз тунлари, таваккали, из-
ланиши ва энг муҳими, келажакка ишончи 
мужассам.

“Шуҳрат” медали билан 
тақдирланганимни 
эшитганимдаги ҳиссиётни 
сўз билан ифодалаш 
қийин. Мукофотни олган 
пайтимда, аввало, ўзим 
билан бирга меҳнат 
қилган жамоамиз кўз 
олдимга келди. Бунда 
ҳар бирининг меҳнати, 
ҳиссаси бор. Шунинг учун 
ушбу мукофотни бутун 
жамоамизнинг меҳнатига 
берилган юксак эътироф 
деб қабул қиламан.

Ўзимизга катта мақсадлар қўйган-
миз. Корхоналаримизни кенгайтириш, 
янги лойиҳаларни амалга ошириш, 
кўпроқ одамни иш билан таъминлаш, си-
фатли ва рақобатбардош маҳсулот ишлаб 
чиқариш — бугунги асосий вазифалари-
миз. Юртимизда тадбиркор учун имко-
ният бор экан, демак, ҳаракат қилиш, из-
ланиш ва натижа кўрсатиш керак. Бизга 
билдирилаётган ишончни амалий ишлар 
билан оқлашимиз шарт.

Фахр

Абдухалил МАВРУЛОВ,
тарих фанлари доктори, 

профессор

Президентимизнинг 
шу йил 2 июндаги 
“Маданият, санъат 

ва адабиёт соҳаларини янада 
ривожлантириш бўйича кенг 
кўламли чора-тадбирлар 
тўғрисида”ги фармони мамлакат 
ижтимоий ҳаётида муҳим ўрин 
эгаллаган маданият соҳасини 
янада тараққий эттиришда 
катта аҳамият касб этди. У 
янги Ўзбекистонда маданият 
ва санъат соҳасидаги туб 
ислоҳотларни янги сифат 
босқичига олиб чиқиш, 
халқимиз маънавий қиёфасини 
шакллантириш, бугун дунёда 
авж олаётган турли маънавий-
мафкуравий таҳдидларга қарши 
курашда муҳим ўринга эга 
ҳужжат сифатида қабул қилинди.

Мазкур қарор, назаримда, мустақиллик 
феноменига замонавий руҳда диққат қара-
тиш, қолаверса, бугунги дунёнинг геосиё-
сий, мафкуравий ҳолатини эътиборга олиш 
нуқтаи назаридан ҳам муҳим. Қарорда 
истиқлолнинг ўттиз беш йиллигини “Яго-
на Ватан, ягона халқ бўлиб, янги ҳаёт ва 
келажак яратамиз!” деган бош ғоя асосида 
байрам қилиш мақсадга мувофиқлиги бел-
гиланган.

Аввало, ушбу бош ғоядан кўзланган мақ-
сад-муддаони тушуниб олиш лозим. Бугунги 
дунё жуда тез, шиддат билан ўзгармоқда. Ва-
тан, миллат тақдири барча мамлакатлар учун 
ҳаёт-мамот масаласига айланиб бўлди. Бунга 
мисол кўп. Моддий-иқтисодий фойда олиш 
ғамида ўзгалар манфаатини оёқости қилиш, 
глобал цивилизациявий зиддиятларни янада 
авж олдиришга эрк берган ҳолда бошқалар 
қадриятларига нисбатан ҳурматсизлик билан 
қараш, булар оқибатида тинч-тотув яшаёт-
ган давлатлар ва халқларнинг тинчлик-хо-
тиржамлигини бузиш — буларнинг барчаси 
бугун одатий ҳол бўлиб қолгани инсоният-
ни қаттиқ ташвишга солмоқда. Минг йил-
лар мобайнида аждодлари тинч-тотув яшаб 
келган, ўзига хос цивилизациялар яратган 
мамлакатларни оммавий равишда ташлаб 
кетишга мажбур бўлаётганлар сони тобора 
кўпаймоқда. 

Ана шундай шароитда узоқни кўзлаган 
давлат раҳбарлари, сиёсатчилар барчани 
огоҳликка чақирмоқда, инсониятни тур-
ли бало-қазолардан ҳимоя қилишга даъват 
этмоқда. Шунинг учун ҳам бугун кўплаб 
давлатларда аҳолини миллий бирликка чақи-
риш, фуқароларни Ватанга муҳаббат руҳида 
тарбиялаш, киндик қони тўкилган муқаддас 
тупроққа ҳурмат бажо келтириш долзарб ма-
салага айланиб бўлди.

Ҳа, ҳозир Ватан, ватанпарварлик, миллий 
ўзлик масаласи ҳаёт-мамот масаласига айлан-
ди. Ушбу қарорда ҳам, уни амалга ошириш 
мақсадида ишлаб чиқилган бош ғояни рўёбга 
чиқариш бўйича қабул қилинган ғоявий-ба-
диий концепцияда ҳам асосий эътибор тар-
бия, хусусан, фуқароларда юксак масъулият 
ҳиссини шакллантириш, ватан манфаатини 
юксак даражада ҳимоя қилишга қаратилган. 
Зеро, ушбу бош ғоя миллий бирдамлик ва 
фуқаролик ҳамжиҳатлигини кучайтириш, 
турли миллат ва элат вакиллари ўртасида 
ўзаро ҳурмат, бағрикенглик ва ижтимоий ҳам-
корлик муҳитини шакллантириш, ёш авлодни 
ватанпарварлик ва юксак фуқаролик масъу-
лияти руҳида тарбиялаш, миллий қадрият-
ларнинг тикланиши, минтақавий якдиллик 
ва глобал ҳамкорликдаги ютуқларни ифода-
лашда муҳим аҳамият касб этади. 

Шу нуқтаи назардан “Ягона Ватан, ягона 
халқ бўлиб, янги ҳаёт ва келажак яратамиз!” 
деган бош ғоя бугунги дунёнинг шиддат-
ли геосиёсий ва геомафкуравий жараёнида 
миллатнинг софлиги, Ватаннинг бутунлиги, 
унинг келажаги ҳақида умумхалқ бирдамли-
гини таъминловчи восита сифатида биз учун 
ўта аҳамиятли. Масаланинг яна бир аҳамият-
ли жиҳати шундаки, бош ғояни амалга оши-
ришда маданият ва санъат масаласига алоҳи-
да ўрин берилган. Ҳақиқатан, мустақиллик, 
миллат ва Ватан бирлигини таъминлашда 
маданият ва санъатдан ҳам таъсирчан восита 
йўқ.

Бу Президентимизнинг яқинда ма-
даният, санъат ва адабиёт соҳаси ва-
киллари билан учрашувида яна бир бор 
янгради. Ана шу мулоқот иштирокчиси 
сифатида мазкур учрашувдан жуда катта 
илҳомбахш таассуротлар билан қайтдим. 

Ягона Ватан, ягона халқ бўлиб, 
янги ҳаёт ва келажак яратамиз! 

ёхуд маданиятда миллий руҳ масаласи
Давлатимиз раҳбарининг маданият, 
санъат соҳасидаги муаммолар, уларнинг 
ечими борасидаги юксак билим ва таж­
рибасига қойил қолмасликнинг иложи 
йўқ. Бошқа тарафдан, бугунги таҳликали 
замонда маданият ва санъат соҳаси ба-
жариши лозим бўлган вазифалар кўлами 
тобора кенгайиб, мафкуравий курашда 
ушбу соҳаларнинг аҳамияти янада ортиб 
бораётганидан ҳар қандай кишида турли 
саволлар туғилиши табиий.

Давлатимиз раҳбари нутқини дунёда кат-
та кураш бошлангани, йирик давлатлар эса 
ўз сиёсатини “Замон зўрники” тарзида амал-
га оширишга ўтганини қайд этишдан бошла-
ди. Ҳақиқатан, бугун айрим мамлакатлар ўз 
миллий манфаатлари йўлида ҳеч нарсадан 
ўзини тиймаяпти. Ўзаро муносабатлардаги 
умумэътироф этилган тамойиллар емирил-
моқда. Халқаро ҳуқуқий меъёрларни очиқ-
дан очиқ писанд этмаслик ҳолатлари урчи-
япти. Оғизда бир, амалда эса унинг мутлақо 
тескарисини бажаришга интилишдан ижти-
моий уялиш ҳисси тобора йўқолмоқда. Ким 
тўғри-ю, ким ундай эмаслигини англаш мум-
кин бўлмай қолмоқда. 

Ана шундай вазиятда маданият ва санъат 
вакилларининг ижтимоий вазифалари кўла-
ми янада кенгаймоқда. Бу жиҳат мамлакати-
миз етакчисининг маданият ва санъат вакил-
ларини мукофотлаш жараёнида, соҳанинг 
илғор вакиллари билан тарихий учрашуви-
даги нутқида, шунингдек, Президентимиз-
нинг 2026 йил 2 июндаги “Маданият, санъат 
ва адабиёт соҳаларини янада ривожланти-
риш бўйича кенг кўламли чора-тадбирлар 
тўғрисида”ги фармонида атрофлича ифода-
сини топди.

Ушбу нутқ ва фармонни тилга олар экан-
ман, хаёлимга давлатимиз раҳбарининг 
маданият ва санъат вакиллари билан 2017 
йил 3 августдаги илк учрашуви келаверади. 
Ўшанда Президентимиз мамлакатимиз янги 
даврга энди кириб келаётганига, олдимизда 
иқтисодий, ижтимоий соҳалар, қолаверса, 
ташқи сиёсатимизда муаммолар қалашиб ёт-
ганига қарамай, маданият ва санъат соҳаси 
миллат ва ватан тақдирини ҳал этувчи жабҳа 

эканини бот-бот таъкидлаган эди. Нафақат 
таъкидлаган, балки ушбу соҳани ривожлан-
тиришнинг янгича усулига қўл урган, “бўш 
қоп тик турмайди” тамойилига амал қилган 
ҳолда маданият ва санъат соҳасининг мод-
дий-иқтисодий пойдеворини мустаҳкамлаш, 
ижодкорларни эса моддий-маънавий жиҳат-
дан таъминлашнинг янгича моделини ярат-
ган эди.

Ўтган даврда ана шу саъй-ҳаракатлар ўзи-
нинг яшовчанлигини кўрсатди. Энг аввало, 
маданият ва санъат соҳаси халқаро меъёр-
ларга жавоб бера оладиган ҳуқуқий-меъёрий 
асосга эга бўлди. Президентимизнинг 2018 
йил 28 ноябрдаги “Ўзбекистон Республика-
сида миллий маданиятни янада ривожлан-
тириш концепциясини тасдиқлаш тўғриси-
да”ги қарори миллий маданиятимизни янада 
тараққий эттиришда муҳим қадам бўлган 
бўлса, 2021 йил 20 январдаги “Маданий 
фаолият ва маданият ташкилотлари тўғриси-
да”ги қонун минглаб маданият ва санъат хо-
димлари ўн йиллар давомида кутган муҳим 
ҳужжат бўлди.

Президентимизнинг шу йил 2 июндаги 
“Маданият, санъат ва адабиёт соҳаларини 
янада ривожлантириш бўйича кенг кўламли 
чора-тадбирлар тўғрисида”ги фармони мам-
лакат ижтимоий ҳаётида муҳим ўрин эгал-
лаган маданият соҳасини янада тараққий 
эттиришда катта аҳамият касб этди. У янги 
Ўзбекистонда маданият ва санъат соҳасида-
ги туб ислоҳотларни янги сифат босқичига 
олиб чиқиш, халқимиз маънавий қиёфасини 
шакллантириш, бугун дунёда авж олаётган 
турли маънавий-мафкуравий таҳдидларга 
қарши курашда муҳим ўринга эга ҳужжат 
сифатида қабул қилинди.

Умуман, мазкур ҳужжатлар, давлатимиз 
раҳбари илгари сурган янги ғоялар мадани-
ят ва санъат жамиятни ижтимоий-маънавий 
барқарорлаштиришнинг таъсирчан омилига 
айлангани, соҳа ходимлари ижод эркинли-
гига эга бўлганидан дарак берарди. Ҳозир 
жаҳонда юз бераётган воқеа-ҳодисалар, 
глобал ўзгаришлар, миллий манфаатларни 
муҳофаза қилиш борасидаги ҳаракатлар, 

шунингдек, маданият ва маънавият борасида 
давлатлар, халқаро ташкилотлар қарашлари, 
интилишларининг жиддий трансформацияга 
учраши маданият, санъатнинг ғоявий-маф-
куравий жиҳатларига эътибор кучайиб бора-
ётганидан далолат.

Албатта, маданият ва санъат соҳасининг 
бош вазифаси халқнинг маданий эҳтиёжла-
рини қондириш, жамиятда барқарор ижти-
моий-маънавий муҳитни яратиш, ёш истеъ-
додларни излаб топиш, одамларнинг бўш 
вақтини самарали ташкил этиш каби муҳим 
йўналишлардан иборат. Бироқ инсоният та-
раққиётининг муайян босқичларида, айниқ-
са, мамлакат ва миллат тақдирига муайян 
хавф-хатарлар кўпайиб бораётган бир давр-
да маданият ва санъатнинг ижтимоий-маф-
куравий, ғоявий-тарбиявий тамойиллари 
олдинга ўринга чиқади.

Назаримда, ижтимоий тараққиётнинг ҳо-
зирги босқичи ҳам юқоридаги фикримизни 
тасдиқласа керак. Шунинг учун ҳам Пре-
зидентимиз мазкур соҳа ривожига алоҳида 
эътибор берган ҳолда соҳа ходимлари олдига 

аввалги даврлардагидан ҳам муҳим, долзарб 
вазифаларни, хусусан, жамият аъзоларини 
миллий руҳда тарбиялаш ва миллий бирдам-
ликни кучайтириш, миллий ўзликни шакл-
лантириш вазифаларини қўйди.

Маданият ва санъатнинг бош вазифаси 
халқнинг тобора ортиб бораётган маданий 
эҳтиёжларини қондириш, маданий оламини 
шакллантириш ва шу туфайли жамият маъ-
навий асослари, пойдеворини мустаҳкам-
лашдан иборат. Бироқ бугун кундан кунга 
ўзгариб бораётган дунё, оламшумул жараён-
лар маданиятнинг янги функция ва вазифа-
ларини талаб этмоқда. 

Биринчидан, ҳар доим ҳам маданият ва 
санъат халқни тарқоқликдан, бошбошдоқ-
ликдан асраб қолувчи куч сифатида ўзини 
кўрсатиб келган. Катта-катта ижтимоий гу-
руҳлар бирлашиб, бир нафасда қўшиқ айти-
ши, ундан завқ олиши одамларни ягона мақ-
сад сари етаклаган.

Иккинчидан, маданият ва санъатнинг 
кучи одамларни аниқ мақсад сари сафарбар 
эта олиш имкониятидадир. Сафарбарлик 
фақат оғзаки шиорлар, даъватлар билангина 
амалга ошмайди. У инсон руҳиятидаги туб 
ўзгаришлар, мақсадни тўғри қўя олиш, дав-
лат ва жамият мақсад-муддаоларининг шахс 
мақсадлари билан қай даражада уйғунлашу-
вига боғлиқ. 

Бугун одамларнинг шахсий ва давлат 
манфаатлари ўртасидаги яхлитлик тобора 
кучаймоқда. Мамлакат етакчиси белгилаб 
берган стратегик мақсадларга жамият аъзо-
лари мақсадларининг уйғунлиги, ҳеч шубҳа-
сиз, ҳар биримизда сафарбарлик ҳиссини 
оширишга ундайди. 

Шу маънода, бизга умуммиллий сафар-
барлик жуда зарур. У ҳар биримизнинг ички 
сафарбарлигимиз, ўзимизни ўзимиз сафар-
бар эта олиш қобилиятимиз ва имконияти-
мизга боғлиқ. Маданият ва санъат ҳар бири-
миздаги ички сафарбарликни умуммиллий 
сафарбарлик ҳаракатига айлантира оладиган 
ижтимоий ҳодисадир.

Маданият ва санъатнинг ижтимоий-маф-
куравий кучи ҳар биримиздаги ақл, тафак-
кур ва қалбимиз тубида ётган туйғуларни, 
яратишдан иборат ҳисларимизни уйғотиш-
дан иборатдир. Мамлакатимиз етакчисининг 
маданият ва санъат ходимлари вакиллари 
билан учрашувда бот-бот қайд этган фикр-
ларида ўша туйғу ва ҳисларни жунбишга 
келтиришга қаратилган даъват мужассам, 
назаримда.

Миллий руҳ тўғрисида фикр юритганда 
ҳамма миллат ва элатлар миллий руҳи учун 
умумий бўлган қатор сифатларни кўрмаслик 
ҳам мумкин эмас. Масалан, бу жиҳатни улар-
нинг барчаси учун бир-бирига яқин бўлган 
“маънавий олами” мисолида кўриш мумкин. 
Дунёда гўзалликка, ўзининг маънавий дунё-
сини шакллантиришга интилмаган бирорта 
миллат бўлмаса керак. Шунингдек, ўз мақ-
садига эришиш, олдида турган турли-туман 
муаммолар, қийинчиликларни биргаликда 
енгиб ўтишга ҳаракат қилмаган, бу йўлда 
қатъий иродасини тоблашга уринмаган халқ 
ҳам йўқ ҳисоби.

Ўзбек руҳи ўз-ўзидан пайдо бўлган фено-
мен ҳодиса эмас. Унинг шаклланиш жараёни 

узоқ минг йилларни қамраб олади. Миллий 
руҳиятимизнинг пайдо бўлиш ва шаклла-
ниш жараёнига жиддий таъсир этган омил-
лар жуда кўп. Ҳар қандай миллий руҳнинг 
шаклланишида уларнинг ўрни катта, албат-
та. Аммо улар орасида маданият ва санъат-
нинг ўзига хос ўрни борлигини асло ёддан 
чиқариш мумкин эмас. Гап шундаки, айнан 
маданият ва санъат асарлари орқали тарғиб 
этилган миллий руҳий қувват одамлар ижти-
моий онгига жуда тез, тушунарли ва тизимли 
сингади.

Шунинг учун ҳам одамлар миллий руҳия-
тига таъсир этишда ҳар қандай сиёсий ҳоки-
мият маданият ва санъатдан самарали фой-
даланишга ҳаракат қилган. Бунинг мумтоз 
кўринишини собиқ совет даври маданияти 
мисолида англаш мумкин. Сохта ғоялар, 
фақат сиёсий мақсадларни кўзлаган совет 
мафкураси ўз мақсадига эришиш учун, маса-
лан, “янги совет маданияти”, “шаклан мил-
лий, мазмунан социалистик, руҳан байнал-
милал маданият” каби тушунчаларни тўқиб 
чиқара бошлади.

Натижада минг йиллар мобайнида 
шаклланган ўзига хос ўзбек миллий руҳи-
ни йўқ қилишга киришилди. Етмиш тўрт 
йил давом этган собиқ мустабид тузуми 
шароитида қаҳрамонлик, жавонмардлик, 
оилапарварлик, миллатпарварлик, ва-
танпарварлик каби фазилатлар ўрнига 
итоаткорлик, ташаббуссизлик, ҳудудий 
маҳдудлик, фақат топшириқни бажаришга 
йўналтирилган, ўз тарихи, миллий мада­
нияти, тили, қадриятларининг камситили-
шига бефарқ авлод шаклланди.

Мустақиллик туфайли миллий руҳни 
шакллантириш учун барча имкониятлар 
яратиб берилди. Аслида, мустамлака дав-
рларида ҳам ўзбек миллий руҳияти турли 
қаршиликларга дуч келган бўлса-да, синма-
ган, бутунлай йўқ бўлиб кетмаган. Чунки 
қадимдан бутун дунёга ўзининг маърифатли 
сўзини айтиб келган, илиги тўқ, тафаккур 
тарзи шаклланган, маънавий-мафкуравий 
жиҳатдан кучли экани бошқалар томонидан 
эътироф этиб келинган, ўтроқ ҳолатда яшаб, 
инсоният тамаддунига юксак ҳисса қўшган 
халқни бир умр мустамлакада ушлаб туриш 
асло мумкин эмасди. Шундай бўлди ҳам.

Бироқ ҳар бир ижтимоий-сиёсий давр-
нинг ўз талаблари, кутилмаган муаммолари 
бўларкан. Бугунги озодлик ва эркинлик за-
монида ҳам ғоявий-сиёсий курашларнинг 
тобора авж олиши, йирик давлатлар ва катта 
миллатлар ўртасидаги манфаатлар кураши 
мамлакатимиз ва халқимизга салбий таъси-
рини кўрсатяпти.

Ана шундай шароитда барчамизни турли 
бало-қазолардан сақлаб қола оладиган куч 
ўзбек миллий руҳиятидир. Биз бунда, энг 
аввало, миллий тарихимиз, маънавиятимиз, 
халқимизнинг илғор вакиллари ақл-закова-
ти билан яратилган миллий-маданий, илмий 
мерос, айниқса, миллий руҳиятга ўта сези-
ларли таъсир кўрсата оладиган омил — ис-
лом дини таълимотларига суянишимиз яққол 
натижа беради, дейишимиз мумкин.

Янги Ўзбекистон бутун дунёда ўз бўй-
бастини тобора баланд кўтариб бораётган 
бир даврда ўзбек миллий руҳиятини янада 

бойитадиган, унга енгилмас куч-қудрат 
бахш этадиган фазилатлар шаклланмоқда. 
Уларнинг баъзилари қуйидагилардан ибо-
рат: ёшликка хос кучли шижоат, жўшқин-
лик, мураккаб вазифаларни ҳал этиш 
чоғида мардлик намуналарини кўрсатиш, 
тадбиркорлик, ўз маънавий идеалларини 
топиш йўлидаги собитқадамлик, эзгу орзу-
ниятларини ҳаракатга айлантира билиш 
кўникмаси, миллат ва мамлакат манфаат-
лари билан шахсий манфаатларини уйғун-
лаштира олиш кабилар. 

Маданиятдаги миллий руҳ ҳар қандай ҳо-
латда ҳам муайян ғояларга суянишни талаб 
қилади. Президентимиз бу ҳақда бот-бот га-
пириб, бугун жуда кўп минтақаларда инсоний 
қадриятлар емирилиб бораётгани, бундай ша-
роитда дунёни эзгулик, меҳр-шафқат, инсо-
нийлик қутқариши, ўз навбатида, ушбу вази-
фалар маданият ва санъатнинг муҳим ғоявий 
қуроли бўлиши лозимлигини таъкидлайди. 

Шунингдек, давлатимиз раҳбари мамла-
кат тараққиётида маданият ва санъатнинг 
ўрни бениҳоя катта эканига эътибор қара-
тиб, маданият аҳлининг вазифаси фарзанд­
ларимиз онгида Ватанга муҳаббат, юрти-
миз келажагига дахлдорлик, тинч, эркин ва 
фаровон ҳаётнинг қадрига етиш туйғусини 
кучайтиришдан иборатлигини қайд этади.

Маданият ва санъатда миллий руҳнинг 
мавжудлиги жамиятда ижтимоий мувоза-
натни таъминлайди. Ҳар қандай инсонни 
сиёсий худбинликдан асрайди, маънавий 
оламини бузғунчиликдан халос этади, ақлни 
тафаккур ожизлигидан қутқаради. Пировард 
натижада давлат ва жамият маънавий-маф-
куравий ҳаётида шаклланиши мумкин бўл-
ган турбулентлик ҳолатидан озод бўлади.

Маданият ва санъат асарларида инсон 
камолотига етакловчи ғояларнинг йўқлиги 
ёки бундай ғоянинг вайронкорлик хусуси-
ятга эгалиги, ўз навбатида, ушбу асарлар-
нинг бадиий-эстетик жиҳатдан айнишига 
сабаб бўлади. Бугунги кун нуқтаи назари-
дан “оммавий маданият”нинг тобора урчиб 
бориши, маданият ва санъатда гедонистик 
ғояларнинг кўпайиб бориши маданият ва 
санъатда миллий руҳнинг шаклланиши-
га тўсқинлик қилади. Бундай маданиятдан 
одамлар беза бошлайди. Бу эса, ўз навба-
тида, жамият ижтимоий-маънавий муҳити 
барқарорлигига салбий таъсир кўрсатиши 
мумкин.

Ушбу масалалар ҳақида ўйлар эканмиз, 
ўз-ўзидан яна бир муҳим ҳолат кўз олди-
мизда гавдаланади: маданият ва санъатда 
миллий руҳни илоҳийлаштириш масаласига 
жуда эҳтиёткорона муносабатда бўлиш ло-
зим. Маданиятда миллий руҳнинг етишмас-
лиги унинг бошқа ғояларга қарам бўлишига 
олиб келади. Айни пайтда миллий руҳнинг 
ҳаддан ортиқ даражада илоҳийлаштирили-
ши эса жамиятда мафкуравий-диний бағри-
кенгликнинг қарор топишига халал бериши, 
айрим ҳолатларда эса миллатчилик каби 
нохуш вазиятнинг юзага келишига сабаб бў-
лиши мумкин. Шу аснода фикримизча, мада-
ният ва санъат тараққиётида миллий ўзлик, 
миллий руҳ масаласида маромийлик, мўъта-
диллик ўта зарур.

Маданият ва санъатдаги миллий руҳ, 
назаримда, “ватансизлик”, “дунё фуқаро-
си” деб аталаётган ва оқибатда ўз милла-
ти, ватанидан бегоналашиб бораётган эъ-
тиқоди суст ёшларни эмас, аксинча, янги 
Ўзбекистонда яшаётганидан фахрланади-
ган, шу юрт тақдирини ўз тақдири билан 
боғлай оладиган, ҳақиқий маънодаги чин 
ватанпарварларни тарбиялашга хизмат қи-
лади. Шунингдек, ижтимоий тармоқларга 
тобора қарам бўлиб бораётган, натижада 
индивидуалистик қарашлари оқибатида 
ижтимоий масъулиятдан мосуво бўлиб 
бораётган авлодни эмас, янги Ўзбекис­
тон шароитида “суверен, демократик, 
ҳуқуқий, ижтимоий ва дунёвий давлат” 
талабларига жавоб бера оладиган, ижти-
моийлашган, айни пайтда ўзининг инди-
видуал қобилиятларини давлат ва жамият 
манфаатларига бўйсундира оладиган янги 
авлодни шакллантиришга ёрдам беради.

Қатор-қатор ажнабий тилларни билгани 
ҳолда ўзини энг замонавий “жаҳон одами” 
сифатида тутадиган, миллий тилда мулоқот-
га киришишни эскилик қолдиғи тарзда 
талқин этадиган эмас, аксинча, минг йиллар 
мобайнида шаклланган, бойиб бораётган ўз-
бек тилидан фахрлана оладиган йигит-қиз-
ларни камолга етказишни назарда тутади.

Ўзбек маданияти ва санъатида миллий 
руҳ тўғрисида ўйлаганимда ана шуларни 
мулоҳаза қиламан.

МУСТАҚИЛЛИКНИНГ 
ҒОЯВИЙ-БАДИИЙ АСОСИ



Тараққиёт одимлари

Чоршанби БЕККАМОВ,
Тошкент давлат аграр 

Янги Ўзбекистонда малакали кадрларни тайёрлашга қаратилган ҳаракатлар яқин келажакда 
самарасини беради. Илм-фан асосида пиллачилик ва тутчилик янада ривожланиши одамлар учун 

ҳам, мамлакат қишлоқ хўжалиги ва иқтисодиёти учун ҳам манфаатли. Асосийси, пиллачилик 
соҳасида жадал бошланган ислоҳотлар энди ортга қайтмайди.

Ўзбекистон пилла хомашёси етишти-
риш бўйича дунёда Хитой ва Ҳиндистондан 
кейин учинчи ўринни эгаллайди. Азалдан 
бу тармоқ юртимиз қишлоқ хўжалигининг 
етакчи йўналишларидан бири бўлиб, аҳо-
лини иш ва даромад билан таъминлашда 
муҳим аҳамиятга эга. Аммо йиллар давоми-
да эскича ишлаш сабаб аҳолининг бу ишдан 
манфаатдорлиги юқори бўлмаган.

Кейинги йилларга келиб юртимизда пил-
лачилик тармоғи ҳам, хонадонларда ипак 
қурти боқиб, пилла етиштириш ҳам тубдан 
ўзгариб, илм-фан ва замонавий технология-
лар асосида ташкил этиляпти. Замонавий ва 
кўчма қуртхоналар пайдо бўлди, ипак қур-
тини парваришлашда янгича технологиялар 
қўлланиляпти. Бу ипакчиликда даромадни 
ҳам бир неча баробар оширмоқда. Бугун 
айни йўналишда тадбиркорга айланган юрт-
дошларимиз кўп.

Соҳада муаммоларга ҳам бирин-кетин 
ечим бериляпти. Масалан, пиллачиликда 
асосий масалалардан бири озуқа базасидир. 
Шу боис, давлатимиз раҳбарининг топши-
риғи билан тут ипак қуртининг озуқа база-
сини 2026-2030 йилларда босқичма-босқич 
кўпайтириш белгиланган. Жумладан, 8 минг 
гектарда янги махсус озуқа берувчи тутзор-
лар барпо қилиш, 41,5 минг гектар майдонда 
якка қатор тут кўчатлари экиш, 15 минг гек-
тардаги мавжуд тутзорларни реконструкция 
қилиш кўзда тутилган. Бунинг натижасида 
2030 йилга қадар 200 миллионта тут кўчати 
экилиши ва озуқа базаси 30 фоиз ошиши ку-
тиляпти.

Пилла етиштириш ҳажмлари, йиллик 
ҳосилдорлик ва маҳсулдорлик ҳам озуқа 
базасини таҳлил қилиш асосида олдиндан 
башорат қилинади. Хусусан, 2026 йилда  
30 минг тонна, 2030 йилга бориб 36 минг 
тонна саноат пилласини етиштириш режа 
қилинмоқда. Бу айни соҳа ортидан минглаб 
одамларнинг бандлиги таъминланиб, саноат 
тармоқлари учун маҳаллий хомашё базаси 
яратилади дегани.

Саккиз минг гектарда янги 
тутзорлар барпо этилади
Манбаларда ипакчиликнинг ватани 

жануби-шарқий Осиё экани кўрсатилади. 
Эрамиздан қарийб уч минг йил олдин Хи-
тойда ипак тайёрланган. Ипакчилик Ўрта 
Осиёга IV асрда кириб келган. Аммо ке­
йинги йиллардаги маълумотларга кўра, 
Мовароуннаҳрда жуда қадимдан ипакчилик 
билан шуғулланилган. Бу бўйича Ўзбекис­
тон Фанлар академияси Антропология инс­
титути олимлари ва халқаро тадқиқотчилар 
томонидан ўтказилган замонавий микромор-
фологик ва протеомик текширишлар ҳамда 
таҳлилларга кўра Сурхондарё вилоятидаги 
Сополлитепа ёдгорлигидан топилган учта 
пилла парчаси топилмалари хонаки ипак 
қуртига тегишли экани тўлиқ тасдиқланди.

Шарқ халқлари азалдан сифатли ва 
ранг-баранг шойи матолари билан донг та-
ратган. Айниқса, Самарқанд, Шаҳрисабз, 
Бухоро, Туркистон шаҳарлари ва Фарғона 
водийсида пиллачилик, ипакчилик, шойи 
матолар тўқиш санъати ривожланиб, кийим-
бош учун ипакка зар ва кумуш иплар ара-
лаштириб тўқилган. Матолар ва улардан 
тикилган либослар Буюк ипак йўли орқали 
Европа мамлакатларига тарқалган. Зардўз-
лик, каштачилик деб номланадиган бу каби 

Кечагина узоқдек кўринган муаммо бу-
гун корхона ишига, эртага эса хонадондаги 
рўзғор ташвишига дахл қилиши мумкин. 
Шу боис, ички имкониятларни тўлиқ ишга 
солиш, муҳим ресурсларни ишончли захи-
ралаш ва ташқи таъсирларга тайёр туриш 
ҳар бир давлат учун ҳаётий заруратга айлан-
моқда.

Бу ҳақиқат, аввало, энергетика соҳасида 
яққол кўринади. Хонадонда чироқнинг ёни-
ши, қиш куни уйнинг иссиқ бўлиши, завод 
дастгоҳларининг тўхтамай ишлаши, транс-
портнинг ҳаракатланиши — одатий ҳолдек 
туюлади. Аслида, буларнинг барчаси ортида 
катта меҳнат, аниқ ҳисоб-китоб ва узлуксиз 
ишлайдиган энергетик тизим турибди. Шу-
нинг учун нефть ва газ масаласи фақат қу-
дуқдан ресурс олиш ёки уни қувур орқали 
етказиш билан тугамайди. Бу масала корхо-
нанинг эртанги ишига, хонадоннинг хотир-
жамлигига, бозордаги нарх-наво ва мамла-
катнинг иқтисодий барқарорлигига бевосита 
дахл қилади.

11 август куни давлатимиз раҳбари нефть-
газ бозорида барқарорликни таъминлаш, 
иқтисодиёт тармоқлари ва аҳолига углево-
дород ресурсларини узлуксиз етказиб бериш 
чора-тадбирлари юзасидан тақдимот билан 
танишди. Унда газ ва нефть қазиб чиқаришдан 
тортиб, уни импорт қилиш, қайта ишлаш, за-
хиралаш ва истеъмолчига етказиб беришгача 
бўлган жараёнлар атрофлича кўриб чиқилди. 

Жойлардаги масалаларнинг бугунги кундаги 
аҳамиятини оддий ҳаётнинг ўзи ҳам кўрсатиб 
турибди: корхона учун бир кунлик узилиш иш 
жараёнига таъсир қилади, хонадон учун таъ-
минотдаги кечикиш эса кундалик турмушни 
қийинлаштиради. Шу боис, ички бозор эҳтиё­
жини аниқ ҳисоблаш, мавсумий юкламаларга 
олдиндан тайёргарлик кўриш, зарур захира-
ларни яратиш ва таъминотда юзага келиши 
мумкин бўлган хавфларни барвақт аниқлаш 
бугунги куннинг муҳим вазифалари сифатида 
белгиланмоқда.

Юртимизда саноат қувватлари кенгайиб, 
янги корхоналар ишга тушаётгани, ишлаб 
чиқариш ҳажмлари ортиб, аҳоли эҳтиёжла-
ри ўсиб бораётгани табиий газ ва нефть маҳ-
сулотларига талабни ҳам кўпайтирмоқда. 
Бундай шароитда фақат кўпроқ ресурс қазиб 
чиқаришнинг ўзи етарли бўлмайди. Уни ўз 
вақтида қайта ишлаш, захиралаш, ташиш ва 
истеъмолчига етказиб беришнинг ҳар бир 
босқичи бир маромда ишлаши керак. 

Шу мақсадда август ойида 27 та қудуқ-
ни ишга тушириш режалаштирилган. “Янги 
Кўлтак”, “Ниёз”, “Қоратау”, “Марварид” ва 
“Тегирмон” конларидаги ишлар ҳисобига 
қўшимча 887 минг куб метр табиий газ қа-
зиб чиқариш имконияти яратилади. Бу ҳажм 
ички бозор таъминотини мустаҳкамлаш, са-
ноат корхоналари эҳтиёжини қондириш ва 
ўсиб бораётган талабга муносиб жавоб бе-
риш учун муҳим манба бўлади.

Энергетикада энг катта синов талаб кес­
кин ошадиган пайтда бошланади. Қишнинг 
совуғи тушиши билан хонадонларда газга 
эҳтиёж ортади, корхоналарда иш ҳажми 
кўпаяди, иссиқлик тизимлари юқори юкла-
мада ишлайди. Шу пайтда бир кунлик узи-
лишнинг ўзи қанча жараёнга таъсир этиши 

ҳунар турлари ҳозир ҳам юртимизнинг турли 
ҳудудларида авлоддан-авлодга ўтиб келяпти. 

Ипак матосининг қанчалик майин ва 
пишиқ бўлиши пилла хомашёси сифатига 
боғлиқ. Табиатда ипак қуртининг бир қанча 
туридан ипак олинади. Масалан, хонаки-
лаштирилган тут ипак қурти фақат тут да-
рахти барги билан озиқланади ва узунлиги 
1000-1500 метргача ингичка толадан иборат 
пилла ўрайди. Олинган ипак толалардан эса 
шойи газламалар тайёрланади.

Бу технология неча асрлардан буён мав-
жуд. Яъни пилла қурти боқилади ва ун-
дан ипак тола олинади. Буни уй ёки саноат 
шароитида амалга ошириш мумкин. Юрти-
мизда пилла, асосан, аҳоли хонадонларида 
боқилади. Чунки мамлакатимизда ипакчи-
лик ва пиллачилик аҳолини даромадли иш 
билан таъминлаш, қишлоқ жойларда банд-
ликни ошириш ҳамда экспорт салоҳиятини 
кенгайтиришда муҳим ўрин тутади. 

Бироқ йиллар давомида бу йўналишга 
фақат шу томондан қаралган. Бу вақтда озуқа 
базасидан бошлаб пиллани чуқур қайта 
ишлашгача бўлган барча жараёнларда тўпла-
ниб қолган муаммолар эса соҳа салоҳиятини 
тўлиқ ишга солишга тўсқинлик қилаётган-
ди. Жорий йилнинг 17 февраль куни дав-
латимиз раҳбари ипакчилик соҳасини ри-
вожлантириш чора-тадбирлари юзасидан 
тақдимот билан танишиб, айни йўналишда-
ги муаммоларни бартараф этиш бўйича аниқ 
вазифаларни белгилаб берди. Асосий масала 
эса соҳада озуқа базасини мустаҳкамлаш, 
маҳаллий уруғчиликни кенгайтириш, саноат 
усулини жорий этиш ва тайёр маҳсулот улу-
шини оширишга қаратилган.

Шу асосда бу йилдан пиллачиликда иш 
тизими ҳам, олинган марралар ҳам мут-
лақо ўзгариб, асосий эътибор сифатли, 
жаҳон стандартлари талабларига мос пилла 
етиштириш, шу иш билан шуғулланадиган 
аҳоли даромадлари ва иқтисодий самарадор-
ликни эса янада оширишга қаратилмоқда. 
Бунинг учун замонавий технологиялар ва 
илм-фан лойиҳалари фаол жалб қилиняпти.

Соҳадаги ишлар янги тизимга ўтиб, 
“Ўзбекипаксаноат” уюшмаси, вилоят ва ту-
ман “Агропилла” тузилмалари, ипакчилик 

кластерлари ўзаро му-
вофиқлашган тарзда иш 
юритиб, янги тутзор-
ларни ташкил этишдан 
тортиб, етиштирилган 
пиллани сотиб олишгача 
бўлган барча босқичлар-
да фермерлар, касаначи-
лар ва қурт боқувчилар 
ишини ташкил этмоқда, 
уларга кўмаклашяпти. 
Кам даромадли, ижти-
моий реестрга киритил-
ган оилаларни пилла-
чиликка жалб этиш ва 
уларни қўллаб-қувват-
лашга алоҳида эътибор 
қаратилмоқда. Жумладан, жорий йилдан 
бошлаб “маҳалла еттилиги” орқали аҳолига 
1 килограмм пилла қийматининг 35 фоизи 
миқдорида субсидия, парваришлаш жиҳоз-
лари ва ускуналар харидига 20 миллион 
сўмгача ссуда ажратиш йўлга қўйилди. 

Маҳаллий уруғдан фойдаланиш дара-
жасини 2030 йилгача 75 фоизга етказиш 
мақсадида наслли уруғчилик станция-
лари фаолияти тикланади. Фарғона ва 
Хоразм вилоятларидаги наслли уруғчилик 
станцияларида элита уруғлар тайёрлаш, 
Бухоро ва Наманганда янги уруғчилик 
корхоналари ташкил этиш, 2027-2029 йил-
ларда Тошкент, Жиззах, Самарқанд ва Сур-
хондарё вилоятларида 4 та янги корхона 
қуриш кўзда тутилган. 

Энди нафақат пилла етиштириш, балки 
соҳада қўшилган қиймат яратиш ва экспорт-
ни оширишга ҳам эътибор кучайган. Янги 
бозорларни ўзлаштириш, миллий бренд-
ларни шакллантириш ва қўллаб-қувватлаш, 
экспортда тайёр маҳсулот улушини ошириш 
каби чора-тадбирлар шулар жумласидан.

Нуфузли халқаро кўргазмалар ёки 
жаҳонга машҳур санъат вакиллари эгнида 
ўзимизнинг атлас, адрас каби шойи мато-
ларимиздан тикилган либосларни кўрсак, 
дарров фахрланамиз. Кейинги йилларда бу 

одатий ҳолга  айланиб қолди. Чунки маҳ-
сулотларимиз аллақачон жаҳон бозорига 
кириб борди. Халқаро майдонда миллий 
брендларимиз номини мустаҳкамлаш учун 
эса сифатли маҳсулотларни оширишимиз 
керак. 

Ҳисоб-китобларга кўра, юртимизда ма­
ҳаллий пилладан юқори сифатли хом ипак 
олиш ва уни чуқур қайта ишлашни кенгай-
тириш ҳисобига экспорт тушумларини 250 
миллион долларгача ошириш мумкин. Жум-
ладан, 2030 йилга қадар умумий қиймати 
200 миллион долларлик 21 та инвестиция 
лойиҳасини амалга ошириш хом ипакни қай-
та ишлаш ҳажмини 3 минг тонна ва даража-
сини 75 фоизга етказиб, 18,5 миллион погон 

метр ипак мато ишлаб чиқа-
риш имконини беради.

Яъни пиллани саноат усу-
лида етиштириш ҳам асосий 
вазифага айланган. Дунёнинг 
кўплаб давлатларида пил-
лачилик аллақачон саноат­
лашган бўлиб, иқтисодий 
самарадорлиги анча баланд. 
Давлатимиз раҳбарининг жо-
рий йил март ойидаги тегиш­
ли қарори билан пиллани 
саноат усулида етиштириш 
ҳажмини ошириш мақсадида 
2026-2028 йилларда пиллачи-
лик кластерлари томонидан 
қуртхоналар қурилиши белги-

лангани бунга кенг йўл очади.

Илмий ёндашув 
нима беради?

Соҳада белгиланган вазифалар ўз-ўзи-
дан амалга ошмайди. Улар кутилган нати-
жани бериши учун илмий ўрганиш ва ён-
дашувлар зарур. Тараққиёт стратегиясида 
мамлакатимиз қишлоқ хўжалигини илмий 
асосда интенсив ривожлантириш орқали 
деҳқон ва фермерлар даромадини 2 баравар 
ошириш, соҳада йиллик ўсишни 5 фоизга 
етказиш каби аниқ вазифалар белгиланган. 
Пиллачилик ҳам қишлоқ хўжалигининг бир 
тармоғи бўлгани ҳолда илм-фан ва амалиёт 

интеграциясини чуқурлаштиришга эътибор 
қаратиляпти. 

Илмий ва инновацион лойиҳалар, янги 
илмий марказлар ташкил этилиши шулар-
нинг бир қисми. Бу борада нуфузли халқаро 
компаниялар, олий таълим муассасалари 
билан биргаликда ишланяпти. Хусусан, 
ривожланган давлатларнинг илмий муас-
сасаларида тут ипак қуртларини кичик ва 
катта ёшларида махсус комплексли қуртхо-
наларда парваришлашнинг янги интенсив 
технологиялари ҳамда услубларини ишлаб 

чиқиб, илмий асослаш борасидаги ҳаракат-
ларимиз давом этяпти.

Бугун юртимиз пиллачилик соҳасида 
олий маълумотли кадрларга эҳтиёж бор ва 
буни вилоятлар кесимида ўрганиб, кадр-
лар тайёрлаш ҳамда уларнинг малакасини 
ошириб бориш олдимиздаги вазифалардан 
бири. Давлатимиз раҳбарининг жорий йил 
11 апрелдаги тегишли қарорида аграр соҳа 
учун юқори малакали ва рақобатбардош му-
тахассислар тайёрлаш бўйича қатор вазифа-
лар белгиланган. Шу асосда 2025-2026 ўқув 
йилидан бошлаб ипакчилик йўналишида 
кундузги, кечки ва масофавий таълим шакл-
лари очилиб, илғор ишлаб чиқариш корхо-
наларида дуал таълимни ташкил этиш кўзда 
тутилган.

Тошкент давлат аграр университети-
да айни йўналишда самарали ишлар йўлга 
қўйилган. Хусусан, ипакчилик ва тутчилик 
таълим йўналиши бўйича уч йиллик таълим 
дастурлари асосида давлат таълим дастур-
лари, малака талаблари, ўқув режалар, ўқув 
фан дастурлари ишлаб чиқилди. Қолаверса, 
HEMIS платформа тизими ишга туширилиб, 
лойиҳа офислари ташкил қилинди. Хитой, 
Япония, Ҳиндистон, Вьетнам, Жанубий 
Корея, Италия каби давлатларнинг илғор 
тажрибалари ўрганилиб, ўқув жараёни ва 
қўшма таълимга татбиқ этилмоқда.

Илмий ёндашув ва инновацион техноло-
гиялар пилла ҳосилдорлигини оширишга хиз-
мат қиляпти. Асосийси, одамларнинг ушбу 
йўналишда иқтисодий манфаатдорлиги ошиб, 
пиллачилар сони кўпайиб боряпти. Соҳада 
берилаётган имтиёзлар кўлами ҳам юртдошла-
римизни рағбатлантираётгани рост.

Президентимизнинг бир қанча қарорлари 
билан бу борада аниқ вазифалар белгилан-
ган. Масалан, пиллачилик ташкилотлари 
томонидан тутзорларни янгилаш учун эки-
ладиган тут кўчатлари ва пилла етишти-
риш мавсумлари учун ипак қурти уруғини 
аҳолига бепул тарқатиш, аҳоли томонидан 
етиштирилган пилла ҳосилини сотишдан 
ташқари махсус озуқа берувчи тутзорлар 
орасида қўшимча мавсумий қишлоқ хўжа-
лиги экинларини экиш орқали олинадиган 
даромадларни уларнинг ўзларида қолдириш 
кабилар шулар жумласидан.

Асосийси, соҳадаги ислоҳотлар, бел-
гиланган вазифалар, аҳолига берилаётган 
имтиёзлар амалда ишлаяпти. Буни эриши-
лаётган натижаларда яққол кўриш мумкин. 
Соҳага янгича ёндашув ортидан одамлар 
пилла етиштиришга бўш вақтини бекор ўт-
казмаслик эмас, балки самарали меҳнат тури, 
яхшигина даромад манбаи сифатида қарай 
бошлади. Уйда ўтирган ишсиз хотин-қизлар-
нинг қанчаси пиллачилик ортидан рўзғори-
га даромад олиб киряпти. Айни йўналишда 
тадбиркор, лидер хотин-қизлар пайдо бўлиб, 
ҳудудларда ўз тажрибаси билан бўлишяпти. 

Янги Ўзбекистонда малакали кадрлар-
ни тайёрлашга қаратилган ҳаракатлар яқин 
келажакда самарасини беради. Илм-фан 
асосида пиллачилик ва тутчилик янада ри-
вожланиши одамлар учун ҳам, мамлакат 
қишлоқ хўжалиги ва иқтисодиёти учун ҳам 
манфаатли. Асосийси, пиллачилик соҳаси-
да жадал бошланган ислоҳотлар энди ортга 
қайтмайди. 

Бошланиши 1-бетда

мумкинлигини тасаввур қилиш қийин эмас. 
Эҳтиёжни олдиндан ҳисоблаш, зарур захи-
рани яратиш ва қувурлардан тортиб тақсим-
лаш тармоқларигача бўлган тизимни мав-
сумга тайёр ҳолга келтириш оддий техник 
вазифа даражасидан юқори туради.

Бозорда ҳам шундай: ресурс қаерда-
дир туриб қолса, бошқа жойда унга эҳтиёж 
сезилиши мумкин. Шу боис, маҳсулотни 
талабдан келиб чиқиб биржа савдоларига 
олиб чиқиш, ташиш ва ишлаб чиқариш ха-
ражатларини камайтириш, ишлаб чиқарувчи 
билан сотувчи ўртасидаги ишни аниқ йўлга 
қўйиш муҳим. 

Айниқса, сунъий танқислик ёки ресурс-
ни ушлаб туриш каби ҳолатлар охир-оқибат 
оддий одамнинг рўзғорига бориб тақалади. 
Нархдаги ўзгариш, ёқилғи топишдаги қи­
йинчилик ёки корхонанинг хомашёсиз қоли-
ши бир-бирига боғлиқ жараёнлардир. 

Табиий бойликнинг қадри уни қанча миқ-
дорда қазиб олиш билан ўлчанмайди. Унинг 
самараси ресурс инсон меҳнати, замонавий 
технология ва оқилона бошқарув билан бир-
лашиб, кундалик эҳтиёжга айланганда кўри-
нади. Суюлтирилган газ ишлаб чиқаришни 
2026 йил якунига қадар режадаги 520 минг 
тоннадан 606 минг тоннага етказиш вазифа-
си ҳам шу мақсадга қаратилган. Бу 86 минг 
тонна, яъни қарийб 16,5 фоиз қўшимча маҳ-
сулот дегани. Ички бозорда эҳтиёж юқори 
бўлган суюлтирилган газ ҳажмини ошириш, 

аввало, истеъмолчининг талабини қонди-
ришга хизмат қилади.

Аввал белгиланган 27 та қудуқни ишга 
тушириш ва қўшимча 887 минг куб метр 
газ олиш вазифаси билан бирга бу кўрсат-
кичлар соҳадаги ишларнинг аниқ манзили-
ни кўрсатади. Бир томонда янги қудуқлар, 
иккинчи томонда қайта ишлаш қувватлари, 
кейин эса маҳсулотни бозорга етказиш — 
буларнинг барчаси бир занжирнинг ҳалқа-
лари. Бир ҳалқа ўз вақтида ишламаса, 
унинг таъсири охир-оқибат истеъмолчига 
етиб боради. Шунинг учун мутасаддилар-
га ички бозор эҳтиёжини кунлик кузатиб 
бориш, хавфларни олдиндан аниқлаш ва 
зарур чораларни кечиктирмаслик вазифаси 
қўйилмоқда.

Шу боис, ер қаъридан олинаётган ҳар бир 
тонна нефть, ҳар бир куб метр газга халқ 
манфаати нуқтаи назаридан қараш муҳим. 
Масъулият, меҳнат ва тежамкорлик шу 
ерда оддий тушунча бўлиб қолмай, миллий 
қадриятга айланади.

Энергетикадаги бугунги вазифалар шу 
маънода бир соҳа доирасидан чиқиб, мам-
лакатнинг эртанги қиёфасига дахл қилади. 
Чунки ўз уйи, ўз корхонаси, ўз ери ва ўз им-
кониятига таянган юрт ташқи таьсирлар қан-
чалик кучли бўлмасин, ўз йўлини йўқотмай-
ди. Энг муҳими, бугун яратилган имконият 
эртага авлодлар зиммасига тушадиган юкни 
енгиллатиши керак. Бугунги тежамкорлик 
фаровонликни, интизом ишончни, оқилона 
қарорлар эса келажак авлод хотиржамлиги-
ни таъминлайди. 

Сардор ТОЛЛИБОЕВ,
“Янги Ўзбекистон” мухбири

иқтисодий юксалиш ва 
аҳоли фаровонлигининг 

қувват томири

Турли минтақалардаги геосиёсий кескинликлар, қуролли 
можаролар, жаҳон бозорларидаги ўзгаришлар, таъминот 
занжирларидаги узилишлар ва ресурслар учун кучайиб 
бораётган рақобат бугун ҳар бир давлатни ўз имкониятларига 
янада жиддий назар ташлашга ундамоқда. Чунки дунёнинг 
бир чеккасида юз берган воқеа қисқа вақт ичида бошқа 
ҳудуддаги нархларга, бозорга ёки оддий инсоннинг кундалик 
эҳтиёжига таъсир қилиши оддий ҳолга айланиб қолди. 

Шавкат РАҲМОНОВ,
Бухоро вилояти ёшлар ишлари 

бошқармаси бошлиғи

илмий-тадқиқот маркази 

директори ўринбосари, тарих 
фанлари бўйича фалсафа 

мамлакатимизда диний-маърифий соҳада амалга оширилаётган кенг кўламли 
ислоҳотлар фуқароларнинг виждон эркинлигини кафолатлаш, ёшларни ёт 

ғояларнинг салбий таъсиридан ҳимоя қилиш ҳамда соҳа учун етук ва малакали 
кадрларни тайёрлашга хизмат қилмоқда.

Афсуски, дунёнинг айрим ўлкаларида 
ижтимоий, хусусан, диний соҳада юритилган 
нўноқ сиёсат оқибатида халқ билан ҳукумат 
ўртасида келишмовчиликлар юзага чиқиб, 
этноконфессионал зиддиятлар кучайиши-
га сабаб бўлмоқда. Бу эса бутун дунёдаги 
хавфсизлик ва барқарорликка жиддий хавф 
туғдирадиган омил сифатида барчамиздан 
огоҳлик ва ҳушёрликни янада оширишни 
ҳамда жараёнлардан тўғри хулоса чиқариб, 
иш кўришни талаб қилади.

Жаҳонда рўй бераётган геосиёсий жара-
ёнлар шуни кўрсатмоқдаки, одамларнинг 
манфаатини инобатга олмаган ҳар қандай 
ички сиёсат умумхалқ қўллаб-қувватловига 
эришмайди ва бундай бирёқлама ёндашув 
охир-оқибат инқирозга маҳкум. Бинобарин, 
XIV асрда яшаган машҳур жамиятшунос 
олим Ибн Халдун ўзининг “Муқаддима” ки-
тобида агар бирор мамлакат унга ҳар жиҳат-
дан мадад берадиган ва қўллаб-қувватлайди-
ган кучли жамиятга эга бўлса, бундай давлат 
қудратли ва барқарор бўлиши ҳақида ёзиб 
қолдирган.

Юртимизда “Инсон қадри учун” деган 
ҳаётий тамойилга асосланиб олиб борила-
ётган ислоҳотлар кўп миллатли халқимиз-
нинг фаол қўлловига эришмоқда. Бундай 
оқилона тадбирларнинг ижобий самарасини, 
айниқса, диний соҳада яққол кўриш мум-
кин. Юртдошларимиз виждон эркинлигини 
таъминлаш ҳамда эмин-эркин ибодат қилиш 
учун яратилган шароитлардан рози эканини 
ҳар қадамда изҳор этмоқда.

Мамлакатимизда амалга оширилаётган 
диний-маърифий ислоҳотларнинг амалий 
жиҳатларини қуйидагиларда кўриш мумкин:

Виждон эркинлигининг 
мустаҳкам ҳуқуқий асоси
Юртимизда фуқароларнинг виждон эр-

кинлиги ҳуқуқини таъминлашнинг норма-
тив-ҳуқуқий асослари тўлиқ янгиланди. 
Жумладан, янги таҳрирда қабул қилинган 
Ўзбекистон Республикаси Конституциясида 
мамлакатимиз дунёвий давлат экани, инсон 
ҳуқуқлари ва эркинликлари ҳамда миллий ва 
умуминсоний қадриятларга содиқлиги қатъ-
ий белгилаб қўйилди. Шунингдек, “Виждон 

эркинлиги ва диний ташкилотлар тўғриси-
да”ги қонун янги таҳрирда қабул қилиниб, 
диний ташкилотлар учун эмин-эркин фао-
лият юритишнинг қонуний асослари кафо-
латланди. Қолаверса, 2017 йилдан шу вақт-
га қадар диний-маърифий соҳа фаолиятини 
тартибга солишга оид 60 дан ортиқ норма-
тив-ҳуқуқий ҳужжат қабул қилинди.

Диний-маърифий соҳа ўта ҳассос ва му-
раккаб бўлиб, ушбу йўналишдаги ҳар қандай 
қарор узоқни ўйлаб, халқимиз таъбири би-
лан айтганда, “етти ўлчаб бир кес” тамойили 
асосида қабул қилинмоқда. Халқнинг узоқ 
йиллик тарихий тажрибаси, эътиқодий ўзига 
хослиги ва истиқболдаги орзу-интилишла-
рини инобатга олмаган чора-тадбирлар ҳеч 
қандай наф келтирмаслигини ўтган йиллар-
нинг тажрибаси кўп бора исботлаб берган.

Таъкидлаш керак, диний соҳада барқарор 
сиёсатнинг тайёр моделини четдан тўғридан 
тўғри кўчириб олиб бўлмайди. Албатта, бу 
борада халқаро тажриба муҳим аҳамиятга 
эга. Лекин ўзлаштирилаётган ҳар қандай 
тажриба миллий-диний қадриятларимизни 
ҳурмат қилиши, Ўзбекистоннинг кўп мил-
латли ва кўп конфессияли шароитини ҳисоб-
га олиши ҳамда энг асосийси, миллий ман-
фаатларимизга тўла мос келиши лозим.

Дунё эътиборидаги глобал 
халқаро ташаббуслар 

Президентимиз халқаро майдонда ислом 
динининг эзгулик, илм-маърифат ва бағри-
кенгликка асосланган таълимотини очиб 
бериш, шунингдек, экстремизм, терроризм 
ва исломофобияга қарши курашишга қара-
тилган глобал ғоя ва ташаббусларни изчил 
илгари сурмоқда.

Жумладан, 2016 йилнинг 18 октябрида 
Тошкентда бўлиб ўтган Ислом ҳамкорлик 
ташкилоти Ташқи ишлар вазирлари кенга-
шининг 43-сессиясида давлатимиз раҳба-
ри томонидан Самарқандда Имом Бухорий 
халқаро илмий-тадқиқот марказини ташкил 
этиш таклифи илгари сурилди.

2017 йилда БМТ Бош Ассамблеясининг 
72-сессиясида иштирок этган Президенти-
миз халқаро майдонда ислом динига нисба-
тан кузатилаётган бир ёқлама салбий муно-
сабат бўйича ўзининг қатъий позициясини 
мухтасар ифода этиб, жумладан, шундай 
деди: “Биз муқаддас динимизни зўравонлик 
ва қон тўкиш билан бир қаторга қўядиган-
ларни қатъий қоралаймиз ва улар билан ҳеч 
қачон муроса қила олмаймиз. Ислом дини 
бизни эзгулик ва тинчликка, асл инсоний фа-
зилатларни асраб-авайлашга даъват этади”.

Бирлашган Миллатлар Ташкилотининг 
минбарида давлатимиз раҳбари жаҳон ҳам-
жамиятига Ўзбекистондаги Ислом цивили-
зацияси марказини ташкил этиш лойиҳаси 
ҳақида ҳам сўзлаб берди. Дарҳақиқат, Ислом 
цивилизацияси маркази ўз ғояси ва аҳами-
ятига кўра бетакрор лойиҳа бўлиб, у ислом 
динининг илмий-маънавий бойлиги ҳамда 
бунёдкорлик салоҳиятини намойиш этиш-
га қаратилган. 2026 йилда тўлиқ фойдала-
нишга топширилган ушбу муҳташам марказ 
фаолияти билан танишиш мақсадида ҳозир 
ҳар куни минглаб маҳаллий ва чет эллик 
зиёратчилар ташриф буюрмоқда.

Шунингдек, Президентимизнинг ташаб-
буси билан БМТ Бош Ассамблеясининг ялпи 
мажлисида “Маърифат ва диний бағрикенглик 
тўғрисида”ги махсус резолюция қабул қилин-
ди. Мазкур резолюция бағрикенглик ва ўзаро 
ҳурматни қарор топтириш, диний эркинликни 
таъминлаш ҳамда эътиқод қилувчиларнинг 
ҳуқуқларини ҳимоя қилишга қаратилган. 
Ушбу ташаббус Бирлашган Миллатлар Таш-
килотига аъзо 100 дан ортиқ давлат томонидан 
қизғин қўллаб-қувватланди.

Таълимга асосланган 
ислоҳотнинг пойдевори 

бақувват бўлади
Бугунги мураккаб ва таҳликали даврда за-

монавий таҳдидларга муносиб қарши тура ола-
диган, чуқур билим ҳамда кенг дунёқарашга эга 
мутахассисларни тайёрлаш вазифаси долзарб 
аҳамият касб этмоқда. Ана шу мақсадда Ўзбе-
кистонда диний таълим муассасаларининг фао­
лиятини тубдан такомиллаштиришга алоҳида 
эътибор қаратилмоқда. Хусусан, 2018 йилда 
Ўзбекистон халқаро ислом академияси таъсис 
этилди. Мазкур академия исломшунослик, дин-
шунослик ва манбашунослик соҳаларида кадр-
лар тайёрловчи республикадаги таянч таълим 
муассасаси ҳисобланади. Диний таълим соҳаси-
даги тизимли ислоҳотларнинг мантиқий давоми 
сифатида 2025 йилда ушбу олий таълим муасса-
саси Ўзбекистон халқаро исломшунослик акаде-
мияси сифатида қайта ташкил этилди.

Яна бир муҳим жиҳат шуки, Ўзбекистон-
да имом-хатиблар ва диний соҳа ходимлари-
нинг билим ҳамда касбий малакасини оши-
риш мақсадда Дин ишлари бўйича қўмита 
ҳузурида Диний-маърифий соҳада малака 
ошириш ва қайта тайёрлаш институти фао-
лияти йўлга қўйилди. Мазкур даргоҳда ҳар 
йили юзлаб имом-хатиблар ва диний соҳа 
ходимлари ўз билим ҳамда кўникмаларини 
мунтазам ошириб келмоқда.

Имом Бухорий, Имом Термизий ва Имом 
Доримий каби буюк аждодларимиз асос сол-
ган ҳадис мактабларининг фаолиятини қайта 
тиклаш ва ривожлантириш, шунингдек, улар 
қолдирган бой илмий меросни чуқур ўрга-
ниш мақсадида Самарқандда Ҳадис илми 
мактаби ташкил этилди.

Бухоро вилоятидаги машҳур диний таъ-
лим муассасасининг мусулмон дунёсидаги 
ўрни ва нуфузига ҳамда диний ходимлар 
тайёрлашдаги беқиёс аҳамиятига эътибор 
қаратилган ҳолда, Мир Араб олий мадрасаси 
таъсис этилди. Бу мадраса ўз фаолияти да-
вомида нафақат мамлакатимиз, балки бутун 
Марказий Осиё давлатлари учун ҳам диний 
ва дунёвий билимларни пухта ўзлаштирган 
етук кадрларни етиштириб берган. Бугун-
ги кунда Россия, Озарбайжон, Қозоғистон, 
Қирғизистон ва Тожикистон каби давлатлар-
даги нуфузли уламолар, етук дин арбоблари 
айнан шу даргоҳнинг битирувчилари ҳисоб­
ланади.

Қадимий Термиз заминида буюк муҳаддис 
Имом Термизий номи билан аталувчи янги 
халқаро илмий-тадқиқот маркази, институт ва 
диний таълим муассасаси фаолият бошлади. 
Марказ томонидан Имом Термизий, Ҳаким 
Термизий ва бошқа термизий алломаларнинг 

30 дан зиёд асари ўзбек тилига таржима қили-
ниб, нашрдан чиқарилди.

Мусулмонлар эътиқодини тўғриловчи ва 
уларни ҳидоятга бошловчи деган улуғ ша-
рафга муяссар бўлган буюк аждодимиз, ал-
лома Имом Мотуридий илмий меросининг 
бугунги кундаги долзарб аҳамиятини эъти-
борга олиб, 2020 йилда Имом Мотуридий 
халқаро илмий-тадқиқот маркази ташкил қи-
линди. Ҳозирга қадар мазкур марказ томони-
дан улуғ мутафаккиримиз қаламига мансуб 
“Таъвилотул Қуръон” ва “Китобут тавҳид” 
асарлари ўзбек тилига ўгирилди. Қувонар-
лиси, марказда бугунги кунда тадқиқотлар 
нафақат ўзбек тилида, балки араб ва инглиз 
тилларида ҳам нашр этилмоқда. Ушбу муҳим 
тадқиқотлар хорижнинг нуфузли илмий мар-
казлари ҳамда етакчи уламоларининг эъти-
рофига сазовор бўляпти.

Шунингдек, буюк аждодимиз Баҳоуддин 
Нақшбанд ва нақшбандийлик тариқати алло-
маларининг юксак инсонпарварлик ғоялари-
ни илмий асосда чуқур ўрганиш мақсадида 
2025 йилда Бухорода Баҳоуддин Нақшбанд 
илмий-тадқиқот маркази ташкил этилди.

Диний соҳага эътибор ва 
ғамхўрлик намунаси

Ўзбекистонда диний соҳа ходимларининг, 
жумладан, имом-хатибларнинг жамиятда 
аҳиллик ва барқарорликни мустаҳкамлашдаги 
муҳим ўрнига алоҳида эътибор қаратилмоқда. 
Юртимиздаги зиёратгоҳлар, масжидлар ҳамда 
диний таълим муассасаларини ҳар томонлама 
қўллаб-қувватлаш мақсадида “Вақф” хайрия 
жамоат фонди ташкил этилди.

Дину диёнатимиз ва улуғ алломаларимиз-
га бўлган юксак ҳурмат рамзи сифатида 500 
дан ортиқ масжид ва мадрасалар, табаррук 
зиёратгоҳлар таъмирланди ҳамда қабристон-
лар обод қилинди. Хусусан, Тошкент шаҳри-
даги “Имом Термизий”, “Шайх Муҳаммад 
Содиқ Муҳаммад Юсуф” ва “Сузук ота”, 
Қарши туманидаги “Абу Муин Насафий” 
масжид-мажмуалари, Намангандаги Султон 
Увайс Қараний зиёратгоҳи, Бухородаги Баҳо-
уддин Нақшбанд ва Етти пир зиёратгоҳлари, 
Самарқанддаги Махдуми Аъзам мажмуа-
си каби кўплаб табаррук манзилларда кенг 
кўламли қурилиш ва таъмирлаш ишлари 
амалга оширилди.

Худди шундай бунёдкорлик ишлари Са-
марқанддаги Имом Бухорий мажмуасида 
ҳам олиб борилди. Муҳаддислар имомининг 
қабри жойлашган ушбу гўзал мажмуа буюк 

аждодимизнинг бутун мусулмон оламидаги 
ҳурмат-эътиборига мос тарзда мутлақо қайта 
қурилди. Бу масканда қад ростлаган муҳта-
шам масжид, мақбара ва инновацион музей 
ҳар қандай зиёратчининг ҳайратини ошириши 
шубҳасиз. Ушбу табаррук макон қисқа фурсат 
ичида дунё мусулмонларининг эъзози, эътибо-
ри ва эҳтиромидаги асосий ташриф манзилла-
ридан бирига айланиб улгурди.

Бундай улкан бунёдкорлик ишларидан 
кўзланган асосий мақсад — буюк ўтмиши-
мизни ҳозирги кун билан боғлаш орқали 
халқимизнинг маънавий салоҳиятини янада 
юксалтиришдан иборатдир.

Буюк тарих — маънавий 
тараққиёт негизи

Мовароуннаҳр замини азалдан илм-фан 
ва маданиятнинг тарихий марказларидан 
бири бўлиб келган. Муҳаммад Хоразмий, 
Абу Райҳон Беруний, Аҳмад Фарғоний, Ибн 
Сино, Имом Бухорий, Имом Термизий, Имом 
Мотуридий, Маҳмуд Замахшарий, Мирзо 
Улуғбек ва Алишер Навоий каби аллома 
ҳамда мутафаккирлар ўз даврида Шарқда 
Биринчи ва Иккинчи Ренессанс даврларига 
асос солганлар.

Бугунги кунда мусулмон дунёсининг ўза-
ро ҳамкорлигини кучайтириш, олдимизда 
турган муаммоларга самарали ечим топиш 
ва ислом умматининг бирдамлигини мус­
таҳкамлашда мусулмон мамлакатларининг 
имконият ҳамда салоҳиятларини сафарбар 
этиш ғоят муҳим аҳамият касб этмоқда.

Шу маънода, Ўзбекистондаги илмий-
тадқиқот марказлари томонидан дунёнинг 
етакчи исломшунослик муассасалари билан 
ҳамкорликда буюк алломаларимизнинг бой 
илмий меросига бағишланган халқаро кон-
ференциялар мунтазам ўтказиб келинмоқда. 
Хусусан, Ўзбекистон Президентининг 
ташаббуси билан 2018 йилда Абдухолиқ 
Ғиждувоний ва Баҳоуддин Нақшбанд, 2020, 
2025 ва 2026 йилларда Имом Мотуридий, 
шунингдек, 2024 ва 2026 йилларда Имом 
Термизий илмий меросига бағишланган 
халқаро анжуманлар ташкил этилиб, улар-
да жаҳоннинг 300 дан зиёд нуфузли ула-
молари, муфтийлар, халқаро ташкилотлар 
раҳбарлари ҳамда илмий доира вакиллари 
фаол иштирок этди.

Шунингдек, Президентимиз томонидан 
БМТ Бош Ассамблеясининг 78-сессияси-
да илгари сурилган ташаббус доирасида 
2024 йилда Тошкент ва Хива шаҳарларида 

“Ислом — тинчлик ва эзгулик дини” мавзу-
сидаги халқаро конференция юқори савияда 
ўтказилди. Дунёнинг 22 та мамлакатидан 
70 дан ортиқ дин арбоблари, муфтийлар ва 
таниқли уламолар иштирок этган ушбу ну-
фузли анжуманда дунёда тинчлик ўрнатиш 
ҳамда уруш ва можароларни тинч йўл билан 
ҳал этиш зарурати алоҳида таъкидланиб, 
диний бағрикенгликни таъминлаш бўйича 
Ўзбекистон тажрибаси бутун дунёга намуна 
сифатида кўрсатилди.

Душман эмас, 
дўст тутмоқ мақсади

Барчамизга маълум, сўнгги йилларда тур-
ли ёт оқимлар таъсирига берилиб қолиб, қил-
ган ишидан чин дилдан пушаймон бўлган 20 
мингга яқин фуқаро реабилитация қилинди. 
Ҳозирги кунда уларни ижтимоий қўллаб-қув-
ватлаш ва ҳаётда ўз ўрнини топишига амалий 
ёрдам кўрсатилмоқда. Ўз хатосини англаб ет-
ган ва тузалиш йўлига қатъий кирган шахслар-
нинг оиласи бағрига ҳамда тинч ҳаётга қайти-
ши учун барча имкониятлар яратилди. 

Давлатимиз раҳбари юритаётган кечи-
римлилик ва инсонпарварлик сиёсатининг 
амалдаги ёрқин инъикосини Сурия ва Ироқ-
дан юртимизга қайтариб олиб келинган 
фуқароларимиз мисолида ҳам яққол кўриш 
мумкин. “Меҳр” номли махсус инсонпарвар-
лик операциялари амалга оширилиб, 500 на-
фарга яқин аёл ҳамда бола жаҳолат ва уруш 
ўчоқларидан тинчлик ва тараққиёт манзили 
бўлмиш жонажон Ўзбекистонга қайтарилди. 

Амалга оширилган бундай савобли ишлар 
жамиятда радикализм ва экстремизмнинг 
олдини олишда, шунингдек, халқимиз, хусу-
сан, ёшларимизнинг ислом динидаги бунёд-
корлик, илм-маърифат ва асл инсонийликка 
йўғрилган таълимотни тўғри англаб, унга 
оғишмай амал қилишига эришишда ғоят 
муҳим ўрин эгаллади.

Шу ўринда алоҳида таъкидлаш лозим, 
аҳоли ўртасида ислом динининг асл моҳия-
тини тўғри тарғиб қилиш ва одамлар онгига 
сингдириш анчагина мураккаб вазифа ҳи-
собланиб, буни фақатгина диний соҳадаги 
ислоҳотлар билан амалга ошириб бўлмай-
ди. Бу, ўз навбатида, ижтимоий, иқтисодий, 
ҳуқуқий ва бошқа соҳаларда комплекс ён-
дашувни талаб қиладиган, узоқ муддатга 
мўлжалланган ўта мураккаб жараёндир. 
Хусусан, одамларнинг билими ва дунёқара-
шини оширмай туриб, жамиятда барқарор 
маънавий муҳитни таъминлаш амри маҳол. 
Бинобарин, экстремистик ва террорчи таш-
килотларнинг фаолият услубига эътибор 
қаратилса, улар асосан жамиятнинг заиф 
ижтимоий қатламлари, билим савияси паст 
ҳамда танқидий фикрлаш салоҳиятига эга 
бўлмаган тоифадаги шахслар билан ишлаш-
га диққат қаратиши яққол аён бўлади.

Шу боис, мамлакатимизда таълим тизи-
мига улкан эътибор қаратилиши, айниқса, 
мактаб таълимини ривожлантириш ва 
ёшларни меҳнат бозорида талаб юқори 
бўлган замонавий касб-ҳунарларга ўрга-
тиш бўйича олиб борилаётган ислоҳотлар, 
моҳият эътиборига кўра, узоқни кўзлаган ва 
стратегик аҳамиятга эга муҳим мақсадлар-
дан бири эканини теран тушуниш мумкин.

Хулоса қилиб айтганда, мамлакатимизда 
диний-маърифий соҳада амалга оширилаёт-
ган кенг кўламли ислоҳотлар фуқароларнинг 
виждон эркинлигини кафолатлаш, ёшлар-
ни ёт ғояларнинг салбий таъсиридан ҳимоя 
қилиш ҳамда соҳа учун етук ва малакали 
кадрларни тайёрлашга хизмат қилмоқда. Бу 
эса, ўз навбатида, жамиятда тинчлик ва осо­
йишталикни таъминлаб, янги Ўзбекистон-
нинг барқарор тараққиёти учун мустаҳкам 
пойдевор вазифасини ўтамоқда.

Ёшларни қўллаб-қувватлашнинг энг 
муҳим механизмларидан бири “Ёшлар даф-
тари”. Уни ҳеч иккиланмай “имкониятлар 
харитаси” деб аташ мумкин. Ён-веримизда, 
ўзимиз таниган-билган одамлар тақдири 
мисолида ушбу механизмнинг реал самара-
сини кўриб, кузатиб юрибмиз. Мисол учун, 
биргина 2026 йили Бухоро вилоятидаги 611 
йигит-қиз ушбу дафтарга киритилди. Улар-
нинг 476 нафарига 14 миллиард 200 миллион 
сўмлик кўмак берилди. Яна 135 нафарини 
қўллаб-қувватлаш жараёни давом этмоқда.

Шунингдек, йигит-қизларни замонавий 
билим ва кўникмалар билан таъминлаш дол-
зарб масалалардан. Айниқса, хорижий тил-
ларни пухта ўрганиш айни куннинг муҳим 
талабидир. Вилоятимизда ҳам буни тўғри 
англаган ҳолда яратилган имкониятлардан 
фойдаланиб, хорижий тилларни ўрганаётган 

ёшлар сафи анча кенг. Жумладан, ҳудудда 
“Ибрат фарзандлари” лойиҳаси доирасида 
мобил илова орқали хорижий тилларни он-
лайн ўрганаётган ёшлар сони 200 мингдан 
зиёдни ташкил қилмоқда.

Уларнинг 42 минг 428 нафари тилларни 
юқори даражада ўзлаштириб, сертификат 
олган. Хорижий тилларни билишнинг ама-
лиётдаги самараси ҳам кўринмоқда. Жорий 
йил халқаро имтиҳон тизимларида юқори 
натижа қайд этган 665 ёшнинг 1,5 миллиард 
сўм миқдоридаги имтиҳон харажати тўлиқ 
қоплаб берилди.

Интеллектуал ривожланиш учун ҳам 
имкониятлар кенгаймоқда. “Заковат” тў-
гараги ташкил этилиб, уларга 45 минг 
136 йигит-қиз қамраб олинган. UzChess 
платформаси орқали 56 минг 940 ёш 
шахмат тўгаракларига жалб этилган.  

“Ustoz AI” лойиҳаси орқали эса 29 минг  
782 йигит-қиз касб-ҳунар ўрганяпти.

Бундан ташқари, ёшларнинг спорт, ин-
теллектуал ва ижодий салоҳиятини намоён 
этиши учун “Беш ташаббус олимпиадаси” 

катта майдон вазифасини ўтамоқда. Ху-
сусан, жорий йилда олимпиада доирасида  
21 та лойиҳа ва тадбир ташкил этилиши бел-
гиланган. Ҳудуддаги 10-30 ёшлилар ораси-
да спорт йўналишида 766 минг 468 нафар, 

танловларда қарийб 190 минг, адаптив спорт 
йўналишида эса 10 мингга яқин — жами 965 
минг 589 йигит-қиз рўйхатдан ўтган.

Эътиборлиси, бухоролик ёшлар респуб­
лика миқёсида ҳам ўз сўзини айтмоқда. 
“Ёш китобхон” танловида 1 та олтин ва 1 та 
бронза медаль, киберспорт мусобақасида эса  
1 та кумуш ва 1 та бронза медаль қўлга кири-
тилди. Жумладан, “Ёш китобхон” танловида 
Пешку туманидан Фарзона Носирова 10-14 
ёш тоифасида биринчи ўринни эгаллаб, Пре-
зидент совғаси — автомобиль соҳиби бўлди. 
15-19 ёш тоифасида эса Моҳинур Ҳошимова 
учинчи ўринни эгаллаб, пул мукофоти билан 
тақдирланди.

Шу билан бирга, ёшлар ойлиги доираси-
да вилоят ва барча туман-шаҳарларда “Та-
шаббуслар марафони” ташкил этилди. Унда 
ёшлар ўз истеъдоди ва иқтидорини намоён 
этиб, янги ғоялар билан чиқиш, тажриба ал-
машиш имконига эга бўлди. Ҳар пайшанба 
турли даражадаги раҳбарлар ва ёшлар ўрта-
сида очиқ мулоқотлар ўтказиляпти. Бундай 
учрашувларда йигит-қизларнинг таклиф 
ва ташаббуслари эшитилиб, муаммоларига 
ечим изланмоқда. 

Энг муҳими, бугун юртимизда яратила-
ётган имкониятлар ёшларнинг фаровон ке-
лажакни барпо этишига хизмат қилмоқда. 
Зеро, мустақилликнинг энг катта бойлиги 
ҳам эркин фикрлайдиган, билимли, ташаб-
бускор ва Ватан тақдирига дахлдорлик ҳис-
си билан яшайдиган авлоддир. Шубҳасиз, 
бугунги ёшлар ана шундай комил авлод си-
фатида вояга етяпти.

ЭРКИН ФИКРЛАЙДИГАН, 
БИЛИМЛИ ВА ТАШАББУСКОР АВЛОДМустақиллик моҳиятан инсоннинг ўз келажагини ўзи 

бунёд этиш имкониятидир. Бугун мамлакатимизда 
ёшларга яратилаётган шароитлар, уларга 
берилаётган имтиёз ва имкониятлар ана шу эзгу 
ғоянинг амалий ифодасидир. Хусусан, Бухорода 
ёшларни қўллаб-қувватлашга қаратилган ишлар 
кўлами ниҳоятда кенг.

Мамлакатимиздаги барча янгиланиш ва ўзгаришлар, аввало, халқимиз 
манфаатлари йўлида, фуқароларимизнинг хоҳиш-истакларини 
инобатга олган ҳолда ҳамда келажакни кўзлаб амалга оширилмоқда.
Ислом динининг анъана ва қадриятларини асраб-авайлаш, ҳақиқий 
эътиқод билан сохта диний қарашлар ўртасини аниқ ажратиш, 
шунингдек, ёшларнинг ёт ғоялар таъсирига тушиб қолишининг олдини 
олиш масалаларига алоҳида эътибор қаратилиб, бу борада оқилона 
ислоҳотлар олиб борилмоқда.

МАЪРИФАТЛИ ЖАМИЯТ –
ёруғ истиқбол ва осойишталик кафолати

Нуқтаи назар

Маматқул  ҲАЗРАТҚУЛОВ,
Ўзбекистон Республикасида 
хизмат кўрсатган журналист

Энг улуғ, энг азиз байрамимиз — Мустақиллигимизнинг 35 йиллиги муборак бўлсин, 
ота маконим, она қишлоғим, жонажон Ватаним — кун сайин гуллаб-яшнаётган, 

шиддат билан тараққий этаётган янги Ўзбекистоним!

Қишлоғимда кўрганларим, 
эшитганларим кўнглимни 
кўтарди, қалбимга ғурур, 

ифтихор бахш этди. Маънили, 
маърифий суҳбатлардан дилим равшан 
тортди, ўзимни енгил ҳис қилдим. 
Булар Президентимизнинг янги 
Ўзбекистон руҳи ҳар бир маҳаллага, 
ҳар бир оилага кириб бориши керак 
деган даъватининг амалий натижалари 
эмасми?!

Ҳар гал қишлоғимга борганимда у 
ердаги ўзгаришларга, одамларнинг тур-
муш тарзи, кайфиятига эътибор қарата-
ман. Шу мўъжаз қишлоғим қиёфаси йил 
сайин ўзгариб, қишлоқдошларимнинг 
яшаш шароити тобора яхшиланиб, тур-
муши фаровонлашиб бораётганидан, бу-
лар табиий равишда уларнинг кайфиятию 
руҳиятига ижобий таъсир кўрсатаётгани-
дан ич-ичимдан қувонаман. Ким билан 
суҳбатлашмай гап-сўзларидан, юз ифода-
сидан ҳаётидан мамнунлиги, кўнгли хо-
тиржамлиги сезилиб туради. Дарҳақиқат, 
рўзғори бут, оиласи тинч одамда ички 
хотиржамлик, ташқи босиқлик бўлади. 
Минг шукрки, сўнгги йилларда қишлоқ­
дошларимнинг аксариятида ана шундай 
ҳолатни кузатмоқдаман. Худо кўрсатма-
син, қандайдир ташвиши бор одам ҳалова-
тини йўқотади, сиз билан гаплашиб тура-
дию хаёли бошқа томонда юради.

Ушбу сафарим асносида олдинлари ун-
чалик аҳамият бермаганим айрим жиҳат-
лар эътиборимни тортди. Одатимга кўра 
эрта тонгда қишлоғимиз кўчаларини кез-
дим. Бу пайтда тоғ этагидаги қишлоқ ҳа-
воси нақадар ёқимли, ҳузурбахш бўлади, 
мисоли қаймоқ, дейсиз. Ёлғиз ўзим оҳиста 
одимлайман. Уйларга разм соламан. Акса-
рияти замонавий усулда қурилган. Дарво-
залар очиқ, ҳовли ичи кўриниб турибди. 
Ҳар бир дарвоза олдида турли русумдаги, 
жумладан, хорижий машиналар, иккита 
машина турган хонадонлар бор. Бир уй 
олдида иккита енгил автомобиль қаторида 
улкан юк машинаси ҳам турибди. Давлат 
рақамига эътибор бердим: хусусий. Шу-
ларни мамнун ҳолда кузатиб борарканман, 
бир хонадондан бедананинг жарангдор 
овози эшитилди: битбилдиқ-битбилдиқ, 
вовақ... Оҳ, қандай ёқимли, нақадар ҳузур-
бахш! Бедананинг қўнғироқдай сайраши-
дан сархуш ҳолда йўл четидаги харсангга 
ўтирдим-да, денгиздай чайқалиб ётган сув 
омборига термилдим... Тизгинсиз хаёл бо-
лалик, ўсмирлик йилларимга етаклади...

Мен тенгиларнинг болалик ва ўсмирли-
гимиз шўро даврида ўтган. Бугун уларни 
ёшларга, хусусан, невараларимга гапириб 
берсам, улар “Бизга эртак айтяпсизми? 
Ундан кўра ўқувчилик пайтингизда қанақа 
телефон ишлатганингизни айтинг”, дейди. 
Мен куламанда, “Бизнинг мактаб даври-
миз у ёқда турсин талабалик йилларимиз-
да ҳам бунақа телефонлар бўлмаган”, дей-
ман. Улар ажабланади, ишонмайди. Ўтган 
асрнинг эллигинчи-олтмишинчи йиллари-
да қишлоқларда электр бўлмаганини улар 
қаёқдан билсин. Керосин лампада дарс 
тайёрлаб, китоб ўқир эдик. Керосин олиш 
ҳам минг азоб, одамлар керосин сотади-
ган бочка олдида охири кўринмайдиган 
навбатда турар эди. Керосин сотувчи ўзи 
хон, кўланкаси майдон. Кимдир нимадир 
деб қўйса борми, қатор турган идишлар-
ни қаторасига тепар ва “йўқ керосин” деб 
бочкани қулфлаб, жуфтакни ростлаб қо-
ларди. Кейин кўринг кексаю ёш унга яли-
нишини...

Ургут тамакига ихтисослашган район 
эди. Тамакининг инсон саломатлигига 
зарари ҳақида ёзишга юрак чидамайди. 
Эрта баҳорда сув оқиб турган жўякларда 
оёқяланг юриб тамаки кўчати қадаларди.  

Бу ишни асосан аёллар ва болалар қилар-
ди. Ревматизм ва бошқа касалликларнинг 
илдизи ана шу ерда эди. Кейин кун ис-
сиғида ниҳолнинг тагини чопиш, бего-
на ўтдан тозалаш, етилгач, эрта тонгда 
баргини битталаб териш, сўнг оқшом 
бутун оила аъзолари қатор ўтириб беш 
метрлик ипга тизиш, уни қуритиш учун 
махсус ясалган “вагон” дейиладиган ёғоч 
сўриларга осиш, қуригандан сўнг буғхо-
наларга шилқиллатиб сув уриб, қуриган 
тамакини буғхона шифтига осиб, эшикни 
ёпиб суваб қўйиш, бир ҳафта-ўн кундан 
кейин очиб, намиққан баргларни пахта 
тойи каби тойлаш... Эҳе, бу жараёнлар-
нинг қай бирини санаб чиқай. Тамаки-
нинг аччиқ ҳиди димоқни ачитар, одам-
лар чидаёлмай оғзи-бурнини қалин латта 
билан боғлаб олар эди.

Соғлиғи эвазига қилинган машаққат-
ли меҳнатига яраша ҳақ олса кошки эди. 
Аксарият оилалар қўл учида кун кўрар, 
йил охирида ҳисоб-китоб қилиб “годо-
вой” деб колхоз маълум миқдорда пул 
берарди. Бу пулни одамлар бола-чақа-
сининг кийим-кечагига ишлатсинми, 
рўзғорига сарфласинми, тўй қилсинми... 
Боши-охирига етолмай гаранг бўлиб 
юрарди. Уйлар асосан бир уй ва бир даҳ-
лиздан иборат бўларди. Ундан каттароқ 
уйлар камдан кам учрарди. Улар ҳам 
пахса деворли, томи лой сувоқли эди. 
Шиферли уй қурилиб қолса, ҳамма ҳавас 
билан қарарди, тунукали том эса одам-
ларнинг тушига ҳам кирмаган.

Булар ҳам етмагандай сентябрнинг бош­
ларидан пахтакор районларга пахта тери-
мига олиб кетарди. Мактабларнинг олтинчи 
синфдан юқори барча синф ўқувчилари 
колхозчилар билан бир қаторда мавсум ту-
гагунча юрарди пахта далаларида. 

Энг ёмони “тамакисиз тирикчилик 
ўтмайди” деган тушунча одамлар он-
гига сингдирилган, улар шунга ишониб 
қолган, шу боис, соғлиғини ҳам ўйламай 
бола-бақраси билан тамакига “ёпишган” 
эди. Мустақил давлат бўлганимиздан 
кейин аста-секин тамаки экишга барҳам 
берилди. Қишлоқ аҳли асосан узумчилик 

ва боғдорчилик билан шуғулланмоқда. 
Рўзғори бадастир, тирикчилиги олдинги-
дан ўн чандон яхши ўтаётир.

Адолат юзасидан айтишим керак, ўша 
пайтларда одамларда китоб, газета-жур-
нал ўқишга қизиқиш бор эди. Идоралар-
да, маҳалла ва мактабда кутубхона бўлар, 
улар яхшигина китоб фондига эга эди. Қиш 
кунлари баъзи хонадонларда йиғилиб ки-
тобхонлик қилинарди. Ўша йиллари нашр 
этилган халқ достонларини жам бўлиб 
ўқиш одат тусига кирган эди. Бунга теле-
визор йўқлиги ҳам сабаб бўлган деб ўйлай-
ман. Телевизор 60-йилларнинг охирларида 
кириб келган, қишлоқ бўйича бир-иккита 
хонадонда бўлар, одамлар кечки овқатдан 
кейин ўша хонадонларга кинотеатрга бор-
гандай йиғилиб, телевизор томоша қилар-
ди. Гарчи китоб ўқишга иштиёқ бўлса-да, 
мактабни битириб, олий ўқув юртларига 
борадиганлар кам эди. Шу боис, қишлоғи-
мизда ўша йиллари олий маълумотли киши 
йўқ эди. Техникум ёки билим юртини би-
тирганлар қишлоқнинг обрўли одамла-
ри ҳисобланарди. Бунинг сабаби менинг 
назаримда, фарзандини шаҳарга ўқишга 
юборишни одамларнинг моддий аҳволи 
тақозо қилмас, бунинг устига кўпчилик 
ота-оналар ўғилларини бағридан чиқарги-
си келмас, мактабни битириши билан амал-
лаб уйлантириб қўяр ва у рўзғор ташвиш­
лари билан андармон бўлиб қолар эди. 
Қизлар ҳақида-ку гапирмаса ҳам бўлади. 
60-йилларнинг ўрталарида қишлоғимиз ва 
ён-атрофдаги қишлоқлардан уч-тўрт йигит 

Тошкент ва бошқа шаҳарларда ўқишга кир-
ди. Қовун қовундан ранг олади деганлари-
дек, кейин уларга ҳавас қилиб институтлар-
га кирадиганлар кўпайди. 

“Хаёл оти бирла кезар” эканман  
(А.Орипов), мустақилликка эришганимиз-
дан кейин Самарқанд вилоятига раҳбарлик 
қилган ҳокимлар бир-бир кўз ўнгимдан 
ўта бошлади. Ўтган ўттиз беш йил давоми-
да вилоятда бир неча марта ҳоким алмаш-
ди. Ҳозир ишлаб турган ҳоким ўн учинчи-
си. Бу ҳокимларнинг ҳар бири вилоятда 
маълум из қолдирган, албатта. Аммо халқ 
эслаб қолган, эслаганда ҳам яхши маъно-

да ҳамон эслайдиган раҳбарлар кўп эмас. 
Оддий одамлар қалбидан жой олган ҳоким-
лардан бири, шубҳасиз, Шавкат Мирзиёев. 
У киши Самарқандда қисқа вақт ишлади 
(2001 йил сентябрдан 2003 йил декабрга-
ча). Шу қисқа фаолияти давомида вилоят-
да улкан ишларни амалга оширди. Қишлоқ 
хўжалиги, қурилиш ва бошқа соҳалардаги 
ишларни санаб ўтирмайман, улар барчага 
аён. Энг асосийси, одамларнинг дунёқара-
ши ўзгарди, кўзи очилди. Ўзбекистон халқ 
шоири Барот Бойқобилов ўша йиллари 

бир суҳбатда бундай деган эди: “Шавкат 
Мирзиёев Самарқанд аҳолисини уйғотди”. 

Шавкат Мирзиёев мамлакатимиз бош 
вазири этиб тайинланган кезлари қиш­
лоққа бордим. Қишлоқдошларим у киши-
нинг фаолияти, вилоятда қандай тинимсиз 
ишлагани ҳақида тўлқинланиб гапирди. 
Саидқул деган поччам бўларди (Аллоҳ 
раҳмат қилсин). Воқеа-ҳодисаларга теран 
қарайдиган, таҳлил қиладиган, сергак, 
ҳушёр одам эди. Нафақат вилоят ва мам-
лакатимиз, жаҳондаги воқеаларни ҳам 
кузатиб борарди. Ўша суҳбатда у киши 
менга юзланиб бундай деди: “Ҳокими-
мизни олиб кетиб қолдиларингиз-да... 
Самарқанд халқини тўйдирган эди-да”. 
Бу гап ниҳоятда чуқур маъноли, ҳоким 
Шавкат Мирзиёев фаолиятига берилган 
энг тўғри, энг адолатли баҳо эди. У киши 
жавоб кутаётгандек менга қараб турарди. 
“Тўғри айтдингиз... Аммо бир вилоят аҳо-
лисининг тўйиши етарли эмасда... Бутун 
мамлакат халқи тўймоғи керак”, дедим. 
Поччам бир зум сукут сақлади-да “Ҳа, 
тўғри... тўғри”, деди.

Кимдир чақирди. Хаёлим бўлинди. 
Нонуштага уч-тўрт жиян жам бўлди. 

Турли мавзуларда суҳбатлашдик. Мам-
лакатимиз, вилоятимиз ва туманимизда 

бўлаётган бунёдкорлик ишлари, ақл бовар 
қилмас ўзгаришлар ҳақида бири қўйиб, 
иккинчиси ҳаяжон ила гапирди.

— Биргина Ургутимизни қаранг, — 
деди муаллимликдан пенсияга чиққан жи-
яним. — Ўн йилда таниб бўлмас даражада 
ўзгариб кетди. Эркин иқтисодий зонадаги 
корхоналарда ишлаб чиқарилаётган маҳсу-
лотларнинг сон-саноғи йўқ. Қанча давлат-
ларга экспорт қилинмоқда. Демак, сифати 
юқори даражада, акс ҳолда хорижликлар 
олмасди, улар анойи эмас. Кўп қаватли уй-
ларни айтмайсизми?! Кўриб кўз қувонади. 
Инсон қадри ҳамма нарсадан улуғ деган 
ғоя амалда ўз ифодасини топаётганига 
ёрқин мисол булар.

Бошқаси гапни илиб кетди:
— Ургутимизга поезд келди-я. Прези-

дентимизнинг умрлари узоқ бўлсин. Ким 
ўйлаган эди тоғли бир туманга поезд кела-
ди деб. Университет очилгани-чи? Санай-
версак адоғи йўқ бу улуғвор ишларнинг.

Яқинда умрага бориб келган жияним 
соқолини силаб жим ўтирганди. Бу гап­
лардан илҳомланиб, суҳбатга аралашди:

— Ўтган ҳафта Имом Бухорий мажмуа­
сини зиёрат қилдик. Муҳташам мачитда 
жума намозини ўқидик. Очиғи, мажмуани 
кўриб, оғзим очилиб қолди. Шунчалар 
маҳобатли, шунчалар гўзал, юксак дид 
билан барпо этилганки, ҳайратдан ёқа уш-
лайди одам. Бир неча чет элликлар ҳавас 
билан термилиб турганига гувоҳ бўлдик. 
Шундай беназир ишларга бош-қош бўлган 
давлатимиз раҳбарини Аллоҳ сийласин, бу 
хайрли, савоб ишларининг ажрини кўпай-
тириб берсин.

Мен қишлоқдошларимизнинг турму-
ши, ёшлар нима ишлар билан бандлиги 
каби масалалар билан қизиқдим. Улар 
бутун юртимиз, вилоят ва туманимиз син-
гари қишлоғимиздаги ўзгаришлар ҳақи-
да, ёшларда илмга қизиқиш катта экани 
тўғрисида ғурурланиб айтиб беришди. 
Қишлоқдошларимиздан юзга яқин киши 
олий маълумотга эга. Айни пайтда ўн-
лаб ёшлар турли олий ўқув даргоҳларида 
таҳсил олмоқда экан. Туман марказида 8, 
Самарқанд шаҳрида 42, пойтахтимизда  
6 нафар мингбулоқлик турли лавозимлар-
да ишлаётганини фахрланиб айтишди. 
Улар ҳокимлик тизимида, банк-молия, 
қурилиш, қишлоқ ва сув хўжалиги, ҳуқуқ, 
туризм, иқтисодиёт, таълим, тиббиёт, тад-
биркорлик соҳаларида фаолият юритади, 
дейишди. 1200 га яқин аҳолиси бўлган ки-
чик бир қишлоқдан шунча олий маълумот-
ли мутахассис чиқиши қувонарли, албатта. 
Бир вақтлар Абдулла Ориповнинг “Тилла 
балиқча”си каби дунёни ўз қишлоғидан 

иборат деб билган ота-боболаримизнинг 
фарзандлари, невараю эваралари шундай 
мартабаларга эришгани ва эришаётгани 
истиқлолимиз шарофати, айниқса, Прези-
дентимиз Шавкат Мирзиёев бошчилигида 
барча соҳаларда олиб борилаётган кенг 
кўламли изчил ислоҳотлар самарасидир. 
Дарҳақиқат, сўнгги йилларда ёшларнинг 
илм олиши, иқтидорини намоён этиши 
учун барча шароит яратилаётгани, давлат 
олий таълим муассасалари қаторида ху-
сусий университетлар, кўплаб хорижий 
давлатлар етакчи университетларининг 
филиаллари очилгани туфайли ўғил-қиз-
ларимиз учун катта имкониятлар яратил-
ди. Ота-оналар ва ёшлар улуғ маърифат-
парвар боболаримизнинг “нажот илмда” 
деган ўгитларининг туб моҳиятини теран 
тушуниб етганини алоҳида қайд этмоқ 
жоиз.

Одамларнинг турмуш тарзи ўзгараётга-
ни, уйларида шаҳарлардаги каби шароит-
лар қилинаётгани хусусида хурсанд бўлиб 
гапиришди. Ўзингиз яхши биласиз, илгари 
ҳаммом учун ҳам шаҳарга боришга тўғри 
келарди. Бунга ҳамманинг ҳам имкония-
ти кўтармас эди. Бугун шаҳарга боришга 
эҳтиёж йўқ. Энг асосийси, “свет” ўчмай-
ди. Электр бўлса сув ҳам бўлади, маиший 
шароитлар қилиш ҳам осон кечади. Тўғри, 
баъзан бир оз муддатга ўчади, аммо тез 
ёнади, олдингидай кунлаб ўчмайди. Мен 
кулдим: “Бундай ўчишлар пойтахтда ҳам 
бўлиб туради”. 

Аввал 41-ўрта мактабнинг филиали 
сифатида очилган мактаб истиқлол йил-
ларида ўрта мактаб мақомига эга бўлди. 
Илгари фарзандларимиз уч-тўрт километр 
йўл босиб, қўшни қишлоқдаги мактабга 
қатнар эди. Бугун ушбу 108-ўрта мактабга 
ҳамсоя қишлоқлардан ҳам болалар келиб 
ўқимоқда.

— Худога шукр қиламиз шундай кун-
ларга етказгани учун, — деди ёши каттароқ 
жияним. — Қишлоғимизда машина олма-
ган хонадон деярли қолмади. — У бир оз 
тин олиб, сўзида давом этди. — Бир неча 
қишлоқдошларимиз ҳаж ва умра амал-
ларини адо этиб келди. Бундай шароит­
лару имкониятларни ота-боболаримиз 
тасаввур ҳам қилган эмас. Энг муҳими, 
мамлакатимиз тинч, халқимиз осойишта 
ҳаёт кечирмоқда. Қишлоғимиз аҳли ҳам 
ўзаро аҳил-иноқ. Аҳиллик, ҳамжиҳатлик 
бор жойда барака бўлади. Бир кун жанжал 
чиққан жойдан қирқ кун барака кўтари-
лади, дейди халқимиз. Дунёнинг турли 
жойларида кечаётган воқеаларни кўриб, 
эшитиб турибмиз-ку. Бугун дунёдан ҳеч 
нарсани яшириб бўлмайди. Ижтимоий 
тармоқлар дарҳол хабар беради. Илоҳим, 
юртимизга кўз тегмасин, халқимизни, дав-
латимиз раҳбарини Яратган Эгам доимо ўз 
паноҳида асрасин!

Қишлоғимда кўрганларим, эшитганла-
рим кўнглимни кўтарди, қалбимга ғурур, 
ифтихор бахш этди. Маънили, маърифий 
суҳбатлардан дилим равшан тортди, ўзим-
ни енгил ҳис қилдим. Булар Президенти-
мизнинг янги Ўзбекистон руҳи ҳар бир 
маҳаллага, ҳар бир оилага кириб бориши 
керак деган даъватининг амалий натижа-
лари эмасми?!

Мўъжазгина қишлоғимиздаги ўзгариш­
лар, қишлоқдошларим ҳаёти, турмуши, 
дунёқараши мисолида бутун мамлакати-
мизда амалга оширилаётган беқиёс, бе-
тимсол ислоҳотлар самарасини кўрдим. 
Томчида қуёш акс этади. Шу “томчи” қиш­
лоғимни Қуёш каби ярқираб турган жона-
жон Ўзбекистонимиз, дунёни ҳайратга со-
лаётган янги Ўзбекистонимизнинг кичик 
бир кўзгусига ўхшатгим келди. 

Энг улуғ, энг азиз байрамимиз — Мус­
тақиллигимизнинг 35 йиллиги муборак 
бўлсин, ота маконим, она қишлоғим, 
жонажон Ватаним — кун сайин гуллаб-
яшнаётган, шиддат билан тараққий этаёт-
ган янги Ўзбекистоним!

СУБҲИДАМ ХАЁЛЛАРИ
Мингбулоқ!

Бу мен туғилган 
қишлоқ. У 

нафақат Ургут туманида, 
балки бутун Самарқанд 
вилоятида энг кичик 
қишлоқ бўлса ажаб эмас. 
Ана шу мўъжаз қишлоқ мен 
учун дунё. Бу ёруғ оламни 
илк бор шу ерда кўрганман. 
Аллоҳнинг ҳаёт аталмиш 
неъматини шу масканда 
таниганман. Шулар туфайли 
тоғлар этагидаги ушбу 
ихчамгина қишлоқ мен 
учун энг азиз, энг табаррук 
даргоҳ — Ватан! Ватан 
остонадан бошланади 
деган гап замирида теран 
маъно-мазмун мужассам. 
Бинобарин, киндик қони 
тўкилган кичик ватанини 
қадрлаган инсон катта 
Ватанини ҳам улуғлайди.

Шукуҳ


